
Afirmasaun: Sumariu Kazu tuir mai ne’e deskreve faktu sira no prosesu iha
Tribunal tuir JSMP nia monitorizasaun independente, no deklarasaun ne’ebé parte
sira f6 iha Tribunal nia laran. Informasaun ne’e la reprezenta JSMP nia hanoin
hanesan instituisaun ida.

JSMP kondena maka’as forma violénsia hotu-hotu, liuliu hasoru feto no ema
vulneravel. JSMP afirma la iha justifikasaun ba kualkér violénsia hasoru feto.

A. Sumariu prosesu julgamentu kazu iha Tribunal Judisial Primeira Instansia
Dili

1. Total kazu ne’ebé JSMP monitoriza: 46

Artigu Tipu Kazu Numeru

Artigu 145 Kodigu Penal (KP) & | Ofensa ba integridade fizika simples | 19

artigu 2, 3, 35 no 36 Lei Kontra | ho natureza Violénsia Doméstika

Violénsia Doméstika (LKVD) (VD) no tipu ilisitu sira kona-ba
violénsia doméstika

Artigu 145 Kodigu Penal (KP) & | Ofensa ba integridade fizika simples | 1

artigu 2, 3, 35 no 36 Lei Kontra | ho natureza violénsia doméstika

Violénsia Domeéstika (LKVD) no | (VD) ho arma brankas

artigu 2 alinea 1 letra (a no j) no

artigu 20 nu.1 hosi Lei Nu.

5/2017 kona-ba krime arma

branka.

Artigu 154 KP Maus-tratus ba kénjuje 3

Artigu 154 KP no 172 KP Maus-trarus ba konjuje no ameasa | 1

Artigu 259 KP Danu agravadu 3

Artigu 304 KP Falsifikasaun Agravadu 1

Artigu 243 KP Obstrusaun ba autoridade publiku 1

Artigu 23,172 no 173 KP Tentativa violasaun seksual ho |1
agravasaun

Artigu 145 KP Ofensa ba integridade fizika | 1
simples

Artigu 171 KP Koasaun seksual 1

Artigu 187 KP Devasa 1

Artigu 179 KP Abuzu seksual ba ema ne’ebé |2
labele reziste

Artigu 177 KP Abuzu sekual ba mendér 1

Artigu 297 KP, artigu 299 KP no | Abuzu poder, partisipasaun | 1

artigu 274 KP ekonomia no negosiu no krime
administrasaun danoza




Artigu 295 KP no artigu 274 KP Pekulatu no administrasaun danoza | 2
Administrasaun danoza 3

Artigu 257 KP Abuzu konfiansa agravadu 1

Artigu 297 KP no artigu 299 KP Abuzu poder no partisipasaun iha | 1
ekonomia no negosio

Artigu 142 KP Infantisidiu 1

Artigu 160 KP Sukuestru 1

Total 46

2. Total desizaun ne’ebé JSMP monitoriza: 28

Tipu desizaun Artigu NUmeru

Pena prizaun 66 KP 2

Pena multa 75 KP 12

Suspensaun ba prizaun nia | 68 KP 7

ezekusaun

Suspensaun ba prizaun nia | 68 KP no 104 KP 1

ezekusaun no indemnizasaun sivil

Pena admoestasaun 82 KP 1

Omologa pedidu dezisténsia keixa | 262 KPP 1

no Absolve

Absolve 4

Total 28

3. Total kazu sira ne’ebé sei kontinua prosesu tuir JSMP nia monitorizasaun:
18

B. Deskrisaun sumariu julgamentu ba desizaun kazu sira

1. Krime ofensa ba integridade fizika simples ho natureza violénsia
domeéstika no arma brankas

NU. Prosesu : 0016/23 ERHAB
Kompozisaun Tribunal : Koletivu
Juis : Dr. lvan J. S. P. Antonino, Dr. Argentino Luisa Nunes no
Dra.
Zulmira da Silva
Prokuradér : Dr. Ricardo Leite
Defeza : Dr. Humberto Alves
Desizaun : Pena prizaun tinan 3 suspende ba tinan 3

Iha 3 Marsu 2025, Tribunal Judisial Primeira Instansia Dili, prezide julgamentu leitura
sentensa ba krime ofensa ba integridade fizika simples ho natureza VD no krime
arma brankas ne’ebé envolve arguidu ABM hasoru ofendida, iha Munisipiu Ermera.

Akuzasaun Prokuradér

Iha 21 Outubru 2023, maizumenus iha oras tuku 12:00 kalan, arguidu no ofendida
iha hotu preparasaun ba festa kazamentu nian, ofendida senti matan dukur no kole
nune’e fila uluk ba toba, no arguidu tuir ba dere odamatan no bolu ofendida atu loke
odamatan maibé ofendida la rona tanba dukur los, ikus mai ofendida hader loke duni




odamatan maibé arguidu tolok aat ofendida no foti katana ameasa ofendida katak “o
mate ona”. Arguidu uza katana refere baku nia belar ne’e dala hat ba ofendida nia
kidun, kelen los dala haat, nia ulun dala ida, kotuk laran dala haat no bainhira
ofendida lori liman tahan katana nia kroat kona iha ofendida nia liman rezuta kanek.
Konsekuensia hosi konduta arguidu nian ofendida hetan moras iha isin lolos no
hetan kanek iha liman fuan.

Prokuradoér akuza arguidu kontra artigu 145 hosi KP kona-ba krime ofensa ba
integridade fizika simples ho moldura penal to’o tinan 3 ka multa konjuga ho artigu 2,
3 (a) no 35 (b) hosi LKVD.

Produsaun ba prova sira

Iha julgamentu, arguidu konfesa faktu hotu iha akuzasaun prokuraddr nian no
deklara katak arguidu komete aktu ne’e tanba arguidu iha kondisaun lanu, arguidu
arrepende ba nia hahalok no promete ba tribunal katak nia sei la halo hahalok
hahalok refere hasoru ofedida iha futuru no deklara foin mak primeiraves mai hatan
iha tribunal.

Entretantu ofendida iha nia deklarasaun kontinua konfirma faktu hotu iha akuzasaun
no deklara katak arguidu uza katana hodi baku ofendida nia kidun dala haat, kelen
los dala haat, ulun dala ida, kotuk laran dala haat no bainhira ofendida lori liman
tahan katana refere, katana nia kroat kona iha ofendia nia liman fuan rezulta kanek.
Ofendida mos deklara katak hafoi akontesentu ne’e sira diak malu fali no to’o agora
laihatan problema.

Alegasaun final

Iha alegasaun prokuradér haktuir katak iha produsaun ba prova arguidu konfesa
faktu hotu iha akuzasaun no ofendida més konfirma faktu hotu iha akuzasaun, tanba
ne’e prokurador mantein nia akuzasaun no husu ba tribunal atu kondena arguidu ho
pena prizaun no suspende nia ezekusaun.

Alende ne’e, defeza iha nia alegasaun haktuir katak arguidu konfesa faktu hotu iha
akuzasaun, arrepende ninia hahalok, foin primeiravés mai hatan iha tribunal, tanba
ne’e defeza konkorda ho alegasaun prokuradér nian.

Desizaun

Hafoin halo avaliasaun ba faktu sira hotu durante julgamanetu, tribunal prova katak
arguidu provadu pratika krime ofensa ba integridade fizika simples ho natureza
violénsia doméstika tuir akuzasaun prokuradér nian hasoru ofendida.

Bazeia ba faktu provadu sira no tetu mos ho sirkunstansia hotu-hotu ne’ebé
asosiadu ho krime ne’e, tribunal konklui prosesu ne’e no kondena arguidu ho pena
prizaun tinan tolu suspende ba tinan tolu.

2. Krime ofensa ba integridade fizika simples ho natureza VD

Nu. Prosesu : 0017/23 ERRLK

Kompozisaun Tribunal : Singular

Juis : Dr. lvan Jose Suritay Patrocinio Antonino
Prokurador : Dr. Ricardo Leite

Defeza : Sr. Humberto Alves

Desizaun : Pena multa US$90.00



Iha 3 Marsu 2025, Tribunal Judisial Primeira Instansia Dili, prezide julgamentu leitura
sentensa ba krime ofensa ba integridade fizika simples ho natureza VD ne’ebé
envolve arguidu BdCO hasoru nia feen, iha Munisipiu Ermera.

Akuzasaun Prokurador

Prokuradér akuza katak iha 11 Juiu 2023, iha oras tuku 06:00 dadeer, arguidu tuku
dala barak iha ofendida nia isin lolon, tuku dala ida iha kanuruk, dala ida iha reen-
toos, dala ida iha matan fukun, no kaer ofendida nia liman rasta soe ba hadak leten
hodi tuku nafatin no kontinua riba ofendida ba rai no silu ofendida nia ain. Aktu ne’e
rezulta moras, bubu no fitar iha parte ain, moras iha kanuruk, reen-toos no matan
fukun, nune’e ofendida halai sai tiha hosi uma ba hato’o keixa iha polisia.

Problema ne’e akontese bainhira sira nia oan tanis isin manas, kabun moras to’o
halo foer ofendida, nune’e ofendida husu ajuda ba arguidu halo ahi kuartu moris no
ajuda haree labarik moras maibé arguidu hadeer la ajuda ofendida no tolok at fali
ofendida no halo agresaun hasoru ofendida

Prokuradoér akuza arguidu kontra artigu 145 hosi KP kona-ba krime ofensa ba
integridade fizika simples ho moldura penal to’o tinan 3 ka multa konjuga ho artigu 2,
3 (a) no 35 (b) no 36 hosi LKVD.

Produsaun ba prova sira

Arguidu iha nia deklarasaun deklara katak faktu sira iha akuzasaun balun loos no
balun laloos, loos mak arguidu tolok duni ofendida no basa dala ida deit iha ofendida
nia hasan entretantu faktu la loos mak arguidu la rasta, tuku iha kanuruk, reen-toos,
matan fukun, riba ba rai no silu ofendida nia ain ne’e la loos, mezmu nune’e arguidu
deklara katak arrepende nia hahalok no promete sei la komete tan aktu ne’e iha
futuru.

Entretantu, ofendida konfirma faktu hotu iha akuzasaun prokuradér nian no deklara
katak iha momentu ne’eba arguidu tuku duni ofendida nia kanuruk, reen-toos, matan
fukun no arguidu mos tolok ofendida.

Alegasaun final

Prokurador konsidera arguidu provadu komete krime ofensa ba integridade fizika
simples ho natureza violénsia doméstika hanesan iha akuzasaun hasoru ofendida
no atu halo prevensaun bai ha futuru, prokuradér husu ba tribunal atu kondena
arguidu ho pena prizaun suspende ninia ezekusaun.

Entretantu, defeza iha nia alegsaun husu ba tribunal atu fé6 pena multa ba arguidu
tanba arguidu konfesa, arrepende ninia hahalok no foin primeiravés mai hatan iha
tribunal.

Desizaun

Hafoin halo avaliasaun ba faktu sira hotu, tribunal prova katak arguidu provadu
pratika krime ofensa ba integridade fizika simples ho natureza violénsia doméstika
iha akuzasaun prokuradér nian hasoru ofendida.



Bazeia ba faktu provadu sira ne’e no tetu més ho sirkunstansia hotu-hotu ne’ebé
haleu krime ne’e, nune’e tribunal konklui prosesu ne’e no kondena arguidu ho pena
multa US$90.00, ne’ebé arguidu sei selu 0.75 sentavus kada loron durante loron
120. Tribunal mds fiksa pena alternativa durante loron 80 prizaun, bainhira arguidu
la kumpri pena multa refere.

3. Krime maus-tratus ba kénjuje

NuU. Prosesu : 0096/19 ERSIC
Kompozisaun Tribunal : Koletivu
Juis : Dr. lvan J. S. P. Antonino, Dr. Argentino Luisa Nunes no
Dra.
Zulmira da Silva
Prokuradér : Dr. Ricardo Leite
Defeza : Dr. Humberto Alves
Desizaun : Pena prizaun tinan 3 suspende ba tinan 4

Iha 4 Marsu 2025, Tribunal Judisial Primeira Instansia Dili, prezide julgamentu leitura
sentensa ba krime maus-tratus ba kénjuje ne’ebé envolve arguidu AdDF hasoru nia
feen, iha Munisipiu Ermera.

Akuzasaun Prokurador

Prokuraddr akuza katak maizumenus iha Maiu 2019, arguidu deskonfia ofendida ba
mane seluk no deskonfia bebe iha ofendida nia kanotak ne’e mane seluk nian,
bainhira ofendida isin rua fulan hitu.

Hahu hosi ne’e, arguidu duni ona ofendida atu sai hosi uma no komesa baku rahun
sasan sira iha uma laran (bikan, meja, kadeira). Desde sira na’in rua hola malu,
ofendida sente la kontente, tanba arguidu dala ruma basa ofendida nia hasan,
bainhira ofendida simu hasoru insulta hosi arguidu, bainhira ofendida isin rua hela
fulan 7, arguidu basa dala rua iha ofendida nia hasan, nune’e ofendida halai ba hela
ho ninia inan aman sira. Arguidu mos antes ne’e komete ona krime rua hasoru
ofendida ho Nu. Prosesu. 0315/16. ERSIC no Nu. Prosesu 0096/16.ERSIC, ne’ebé
rejista iha sistema Ministériu publiku nian no arguidu hetan kondenasaun ho pena
admoestasaun no pena multa.

Prokurador akuza arguidu kontra artigu 154 KP kona-ba maus-tratus ba konjuje ho
moldura penal tinan 2 to’o tinan 6 prizaun konjuga ho artigu 2, 3(a), 35(a) no 36
LKVD.

Produsaun ba prova sira

Iha julgamentu, arguidu konfesa integralmente ba faktu sira iha akuzasaun no
deklara katak ofendida la ko’alia didiak ba arguidu, maibé ofendida sempre hatan
arguidu kasar ho nune’e arguidu mos deskonfia katak ofendida ho mane seluk ona,
nune’e arguidu basa dala rua iha ofendida nia hasan parte loos, arrepende ninia
hahalok no deklara katak depois akontesimentu ne’e sira di'ak malu ona.

Ofendida iha nia deklarasaun kontinua konfirma faktu hotu iha akuzasaun no deklara
katak depoisde akontesimentu ne’e sira di'ak malu ona, no sira la hela hamutuk ona
maibé arguidu durante ne’e mds tau matan hela ba nia oan sira.



Alegasaun final

Iha alegasaun prokurador konsidera arguidu provadu komete krime maus-tratus ba
kénjuje hasoru ofendida tuir akuzasaun prokuradér nian, arguidu halo tratamentu
kruel hasoru ofendida, tuir loloos arguidu mak proteze ofendida, maibé pela kontrariu
arguidu mak halo fali agresaun hasoru ofendida, tanba ne’e husu ba tribunal atu
kondena arguidu ho pena prizaun tinan rua suspende ba tinan rua.

Entretantu, defeza iha nia alegsaun haktuir katak arguidu konfesa faktu hotu iha
akuzasaun sein reserva no depoisde akontesimentu ne’e ofendida ho arguidu
separa ona, nune’e husu ba tribunal atu fé pena ne’ebé justu ba arguidu.

Desizaun

Hafoin halo avaliasaun ba faktu sira hotu, tribunal prova katak arguidu provadu
komete krime maus-tratus ba koénjuje hanesan iha akuzasaun prokuraddr nian
hasoru ofendida.

Bazeia ba faktu provadu sira no tetu més ho sirkunstansia hotu-hotu ne’ebé haleu
krime ne’e, tribunal konklui prosesu ne’e no kondena arguidu ho pena prizaun tinan
tolu suspende nia ezekusaun ba tinan haat.

4. Krime ofensa ba integrdade fizika simples ho natureza VD

Nu. Prosessu : 0138/24.DIDIL
Kompozisaun Tribunal : Singular

Juis : Dr. José Quintao Soares Celestino
Prokuradér : Dr. Reinato Bere Nahak

Defeza : Dr. José Guterres

Desizaun : Pena multa US$300.00

Iha 4 Marsu 2025, Tribunal Judisial Primeira Instansia Dili, Prezide leitura sentensa
ba krime ofensa ba integridade fizika simples ho natureza VD, ne’ebé envolve
arguidu JFX hasoru nia feen, iha Munisipiu Dili.

Akuzasaun Prokuradér

Prokurador akuza katak iha 27 Maiu 2024, iha oras tuku 18:00 lokraik, arguidu tolok
ofendida dehan “het o nia inan, het o nia aman, inan huin kuak, o mai uluk ne’e o
telefone hau, hau lao kole too iha onia serbisu fatin”. Bainhira arguidu tolok, ofendida
la hatan lia fuan ruma hasoru no lao ses tiha ba estrada publiku, maibe arguidu tuir
ba hodi kontinua tolok ofendida iha Estrada publiku, no arguidu rasta ofendida nia
fuk hodi fila ba uma, tanba sentemoras mak ofendida tanis hakilar hodi husu ajuda
ba vizifiu sira mak arguidu foin hosik fali ofendida nia fuuk.

Iha loron ne’e, ofendida ho nia oan sira moés sai hosi uma ba hela fali iha otél no iha
28 Maiu 2021, ofendida ho nia oan sira ba hela fali ho nia kufiada sira iha Lurumata
no lakohi fila ba uma. iha 28 Maiu iha tuku 20:00 kalan arguidu mds tuir ofendida ba
iha Lurumata hodi baku rahun ka estraga ofendida nia lap top ida ho marka Lenovo
inklui telemovel ida ho marka Vivo, arguidu mos foti tizoura ida hodi ameasa ba nia-
an atu oho-an banhira ofendida ho nia oan sira la fila ba sira nia uma nune’e
ofendida ho nia oan sira mos fila kedas ba sira nia uma.



Konsekuensia hosi arguidu nia agresaun ne’e, ofendida sente moras iha nia ulun,
ofendida nia lap top no telemovel hetan estragus.

Prokurador akuza arguida kontra artigu 145 KP kona-ba ofensa ba integridade fizika
simples ho moldura penal to’o tinan 3 ka multa no konjuga ho artigu 2, 3, (a), 35 (b)
no 36 LKVD.

Produsaun ba prova sira

Iha julgamentu, arguidu konfesa integralmente ba faktus hotu iha akuzasaun,
arguida deklara arrepende ba nia hahalok no deklara katak fafoin loron ida, sira diak
malu fali. Arguidu deklara foin primeiraves mai hatan iha tribunal no promete sei la
repete iha futuru.

Ofendidu iha nia deklarsaun konfirma faktu hotu iha akuzasaun no konfirma mos

deklarasaun arguidu nian kona-ba di'ak malu ona.

Alegasaun final

Prokuradoér iha nia alegsaun haktuir katak arguidu provadu komete krime ofensa ba
integridade fizika simples ho natureza violénsia doméstika hasoru ofendida, mesmu
arguidu konfesa no sira diak malu ona maibe atu halo prevensaun, prokurador husu
ba tribunal atu kondena arguidu ho pena multa U$S 80.00.

Entretantu, defeza husu ba tribundl atu kondena arguidu ho pena mais adekuadu,
tanba arguidu konfesa integral ba faktus hotu iha akuzasaun, arguidu arrepende ba
nia hahalok no diak malu ona ho ofendida.

Desizaun

Depois avalia faktu sira hotu tribunal prova katak arguidu provadu komete krime
ofensa ba integridade fizika simples ho natureza violensia domestika hasoru
ofendida tuir akuzasaun prokurador nian, bazeia ba faktu provadu sira ne’e no tetu
mos sirkunstansia hotu-hotu ne’ebe asosiadu ho krime ne’e, tribunal konklui
kondena arguidu ho pena multa US$300.00 durante periodu loron 120 kada loron
arguidu sei selu dola US$2.50. Tribunal moés fiksa pena alternativa loron 80 prizaun,
bainhira arguidu la kumpri pena multa refere.

5. Krime ofensa ba integrdade fizika simples ho natureza violénsia

domeéstika
Nu: Prosessu : 0003/24. DIATR
Kompozisaun Tribunal : Singular
Juis : Dr. José Antonio de Jesus Escurial da Silva
Prokuradér : Dr. Aderito Tilman
Defeza : Dr. José da Silva
Desizaun : Pena multa US$ 30.00

lha 06 Marsu 2025, Tribunal Judisial Primeira Instansia Dili, Prezide leitura sentesa
ba kirme ofensa ba integridade fizika simples ho natureza violénsia domeéstika,
ne’ebé envolve arguidu JdA hasoru ofendida DF iha Munisipiu Dili.



Akuzasaun Prokuradér

Prokurador akuza katak 05 Fevereiru 2024, oras tuku 11:00 meudia, arguidu basa
dala ida iha aofendida nia hasan parte los no dala ida iha parte karuk, rasta ofendida
nia fuk halo monu ofendida bai ha rai, baihira ofendida monu tiha bai ha rai, arguidu
kontinua rastatan ofedida nia fuk hodi dada ofendida hamrik, arguidu mos kontinua
rasta ofendida nia fuk atu dudu ba iha ailele hun ida maibe la konsege.

Arguidu kaer fali ofendida nia liman hodi rasta no halo monu ba iha bee lihun ida
nune’e ofendida monu tama iha bee lihun refere no baku nia kotuk laran ba fatuk ida.
Arguidu kontinua dada hamrik ofendida hosi bee laran no hamonu tan ofendida ba
iha rai hafoin arguidu atu tuku tan maibe lakonsege tuku kona tanba Sra. OdA mak
ba sori netik, ikus mai ofendida halai ba aprezenta keixa iha Postu Polisia Atauro.
Konsekuensia hosi arguidu nian hahalok ne’e, ofendida sente moras no bubu iha
kotuk laran, moras iha kanuruk no tilun hun no ofendida ba halo tratamentu iha
Sentru Saude Atauro no hemu aimoruk durante loron tolu mak foin di’ak.

Prokurador akuza arguida kontra artigu 145 KP kona-ba ofensa ba integridade fizika
simples ho moldura penal to’o tinan 3 ka multa no konjuga ho artigu 2, 3, (a), 35 (b)
no 36 LKVD

Produsaun ba prova sira

Iha prosesu julgamentu, arguidu konfesa integralmente ba faktu hotu iha akuzasaun,
arrepende ba nia hahalok no deklara katak sira resolve ona tuir familia no diak malu
ona ho ofendida, arguidu promete sei la komete tan krime hasoru ofendida iha
futuru. Arguidu deklara foin primeiraves mai hatan iha tribunal.

Alende ne’e, ofendida moés konfirma faktu hotu iha akuzasaun no deklara katak
depoisde akontesimentu ne’e sira diak malu fali, ofendida perdua ona arguidu no
rezolve ona tuir familia, ofendida deklara katak ba halo tratamentu iha sentru saude
Atauro depois hemu aimruk liu loron toli foin senti rekopera nia saude.

Alegasaun final

Iha alegasaun prokurador nian, prokuradoér konsidera arguidu provadu komete krime
ofensa ba integridade fizika simples ho natureza VD hanesan iha akuzasaun
prokurador nian hasoru ofendida, tuir konfisaun integral hodi arguidu no konfirmsaun
hosi ofendida. Mesmu arguidu konfesa integral no diak malu ona ho ofendida maibe
atu halo prevensaun, prokuador husu ba tribunal atu kondena arguidu ho pena
suspensaun.

Defeza iha nia alegasaun husu ba tribunal atu aplika pena admorstsaun tanba
arguidu konfesa integral ba faktu sira iha akuzasaun, diak malu ona ho ofendida
arrepende ba nia hahalok no foin primeiraves mai hatan iha tribunal.

Desizaun



Depois avalia faktu sira hotu, tribunal prova katak arguidu provadu pratika krime
ofensa ba integridade fizika simples ho natureza violénsia doméstika hanesan iha
akuzasaun prokurador nian hasoru ofendida.

Bazeia ba faktu provadu sira no tetu sirkunstansia hotu-hotu ne’ebe haleu krime
ne’e, tribunal konklui prosesu ne’e no kondena arguidu ho pena multa U$S 30.00,
ne’ebé arguidu sei selu durante periodu loron 60, kada loroan arguidu selu sentavus
50. Tribunal més fiksa pena alternativa durante loron 40 prizaun banhira arguidu la
kumpri pena multa ne’e.

6. Krime ofensa ba integrdade fizika simples ho natureza violénsia

domeéstika
NU. Prosessu : 0191/24.DIBCR
Kompozisaun Tribunal : Singular
Juis : Dr. José Antonio de Jesus Escurial da Silva
Prokuradér : Dr. Aderito Tilman
Defeza : Dr. José da Silva
Desizaun : Pena multa US$30.00

Iha 6 Marsu 2025, Tribunal Judisial Primeira Instansia Dili Prezide leitura sentesa ba
kirme ofensa ba integridade fizika simples ho natureza violénsia doméstika, ne’ebé
envolve arguidu AS hasoru nia fen ofendida AdC iha Munisipiu Dili.

Akuzasaun Prokuradér

Prokurador akuza katak iha 26 Jullu 2024, oras tuku 08:00 dader, arguidu tuku dala
hat iha ofendida nia ulun hodi rezulta bubu no moras iha ofendida nia ulun.
Problema ne’e akontese bainhira ofendida lori sira nia telemovel ba pefor osan
US$20.00 iha loja no arguidu haruka ba foti fali maibé tanba osan laiha. Ofendida
husu osan US$24.00 atu ba foti fali telemovel refere maibé arguidu dehan ba
ofendida katak horibainhira hau f6 ona osan US$40.00 nusa mak husu tan osan
nune’e sira diskuti malu no arguidu halo agresaun refere hasoru ofendida.

Hafoin akontesementu ne’e, arguidu ba tiha nia inan-aman nia uma, ofendida mos
tuir arguidu ba iha nia banin sira, iha arguidu nia inan-aman nia uma sira diskuti
malu tan no arguidu lori kadeira masa atu baku ofendida, maibé arguidu nia maun
mak satan netik hodi hadau kadeira refere, nune’e la konsege baku ofendida.
Arguidu konsege tuku dala haat kona iha ofendida nia kotuk laran no kaer ofendida
nia liman rua hodi riba ba iha rai. Aktu ne’e rezulta moras iha ofendida nia kotuk
laran no kanek iha ofendida nia liman kabun parte karuk.

Prokurador akuza arguida kontra artigu 145 KP kona-ba ofensa ba integridade fizika
simples ho moldura penal to’o tinan 3 ka multa no konjuga ho artigu 2, 3, (a), 35 (b)
no 36 LKVD

Produsaun ba prova sira

Iha julgamentu, arguidu konfesa integralmente ba faktu hotu iha akuzasaun, arguidu
deklara katak arrepende ba nia hahalok no promete sei la komete tan krime hasoru
ofendida iha futuru. Arguidu més deklara katak foin primeiraves mai hatan iha



tribunal. Arguidu deklara katak depois de akontesimentu ne’e liu loron ida diak malu
fali ho ofendida.

Ofendida més iha nia deklarasaun konfirma faktu hotu iha akuzasaun no deklara
katak depoisde akontesimentu ne’e liu loron ida di'ak malu fali ho arguidu, sei moris
hamutuk hanesan feen ho la’en iha sorin seluk ofendida mds deklara katak perdua
ona arguidu, ofendida ba halo tratamentu iha PRADET, hemu aimoruk liu loron haat
ofendida sente rekopera nia saude. Depoisde problema ne’e to’o agora la baku ona
ofendida.

Tribunal la konsege rona testemuna tanba arguidu konfesa faktu integralmente iha
akuzasaun prokurador no konfirma moés ofendida nia deklarasaun

Alegasaun final

Prokuradér iha nia alegsaun konsidera arguidu provadu komete krime ofensa ba
integridade fizika simples ho natureza violensia domestika hanesan iha akuzasaun
prokurador ninian hasoru ofendida no atu halo prevensain prokurador husu ba
tribunal atu kondena arguidu ho pena multa.

Enkuantu defeza husu ba juis atu kondena arguidu ho pena multa maibe tuir arguidu
nia ekonomia ho konsiderasaun katak arguidu konfesa integralmente ba faktu iha
akuzasaun, arrepende nia hahalok, foin primeiraves mai hatan iha tribunal.

Desizaun

Depoisde avalia faktu hotu ne’ebé produs iha julgamentu tribunal konsidera faktu
hotu provadu bazeia ba arguidu konfesa ho integralmente sem rezerva no konfirma
hosi ofendida sira diak malu no arguidu arrepende nia hahalok ho konsiderasaun
hahalok arguidu nian prense duni elementu hosi krimé.

Bazeia ba faktu provadu sira ne’e no tetu mdés ho sirkunstansia hotu ne’ebé haleu
krime ne’e. Nune’e tribunal konklui prosesu ne’e no kondena arguidu ho pena multa
US$30.00. Pena ne’e arguidu sei selu 0,50 sentavus kada loron durante loron 60.
Tribunal mos fiksa pena alternativa durante loron 40 prizaun, bainhira arguidu la
kumpri pena multa refere.

7. Krime falsifikasaun agravada

NU. Prosesu : 0020/22.PGGCC

Kompozisaun Tribunal : koletivu

Juis : Dra. Fransisca Cabral, Dr. Afonso Carmona no Dr. José
Antonio Escurial

Prokurador : Dr. Rogerio Visente Viegas

Defeza : Dra. Laura Valente Lay

Desizaun : Pena multa US$90.00

Iha 07 Marsu 2025 Tribunal Judisial Primeira Instansia Dili prezide julgamentu leitura
akordaun ba krime falsifikasaun agravada ne’ebé envolve arguidu JNAB hasoru
estadu RDTL iha Munisipiu Dili.



Akuzasaun Prokuradér

Prokurador akuza katak iha 07 Jullu 2017, arguidu hahu asina kontratu termu sertu
ho Ministériu Finansa ba pozisaun nu'udar Revenue reconciliation officer, no
dokumentu ne’ebé arguidu submete ba pozisaun ida ne’e ho dokumentu rejistu
kriminal, scan kopia diploma no traskrisaun valor hosi Universidade Pendidikan
(UNDIKNAS) Bali, Indonésia maibé arguidu la submete diploma original no
tranksisaun valor original.

Iha 01 Fevereiru 2021, Diretur Gabinete Politika reforma kapasitasaun ba jestaun
finansa publika, ho kufiesementu hosi vise Ministra Finansa, hato’o pedidu ba iha
Ministru Finansa hodi apoiu staff ba iha Politika reforma kapasitasaun ba jestaun
finansa publika, no iha 03 Fevereiru 2021 hetan aprovasaun hosi Ministru Finansa
bazeia ba paraser juridiku, hosi Gabinete.

Tuir rekijitu ba iha ajudiksaun direita ba vaga ida ne’e mak kanidatu tenki submete
dokumentu kona-ba kurikulum vitae, diploma, no traskrisaun valor hosi universitariu,
maibé nafatin arguidu hatama de’it maka diploma, traskrisaun valér kopia koloridu ba
iha diresaun rekursu humanu Ministériu Finansa nian no dokumentu orijinal arguidu
lasubmete.

Hafoin diresaun rekursu humanu Ministériu Finansa halo verifiksaun ba iha kopia
diploma akademiku arguidu nian refere, deskobre katak numeru diploma 122814-1(4-
A/9218-111-2009) ne’ebé mak arguidu aprezenta ninia modelu dezefiu iha follas
diploma ne’ebé propriu UNDIKNAS publika iha ninia Website lahanesan, no numeru
NIM més lahanesan iha dokumentu diploma falsu arguidu hakerek numeru NIM
A11105050, maibé NIM ne’ebé mak publika iha website ho numeru 10828905.

Tanba duvida ho diploma no traskrisaun valor ne’ebé arguidu submete ba iha
diresaun rekursu humanu Ministériu Finansa nian, nune’e iha 04 Marsu 2021, Diretur
Nasional Rekursu Umanu Ministériu Finansa haruka karta klarifikasaun ba iha Reitor
Universidade Edukasaun Nasional Denpasar/Bali atu klarifika kona-ba arguidu ninia
diploma no traskrisaun valor refere.

lIha 10 Marsu 2021, hosi vise reitor UNDIKNAS fé resposta liuhosi karta
esklaresimentu katak los duni arguidu nu’udar estudante ida iha UNDIKNAS,
numeru identifikasaun 10822805, fakuldade ekonomia no negosiu, ba programa
lisensiatura iha tinan 2008 maibé arguidu la remata nia estudu iha UNDIKNAS
desde iha 25 Agustu 2015.

Prokuradoér akuza arguidu kontra artigu 303 KP kona-ba krime falsifikasaun ba
dokumentu ka notasaun téknika konjuga ho artigu 304 KP kona-ba krime
falsifikasaun agravada.

Produsaun ba prova sira

Iha prosesu julgamentu arguidu konfesa integralmente ba faktu hotu ne’ebé mak
hakerek iha akuzasaun prokuraddr nian, arguidu arrepende ba ninia hahalok no
promete iha futuru sei larepete tan ninia hahalok ne’e, arguidu moés deklara katak
agora dadaun kontinua nia estudu iha DIT no foin primeiravés mai hatan iha tribunal.
Entretantu testamufa prokuradér presinde tanba arguidu konfesa faktu hotu iha
akuzasaun.



Alegasaun final

Prokuradér iha nia alegasaun haktuir katak arguidu konfesa faktu integralmente iha
akuzsaun prokurador nian, arguidu primeiravés mai hatan iha tribunal, arrepende ba
ninia hahalok mesmu nune’e atu halo prevensaun, prokuradér husu ba tribunal atu
aplika pena multa US$ 600.00.

Entretantu defeza iha nia alegasaun haktuir katak arguidu konfesa faktu hotu,
arrepande ba ninia hahalok no promete sei la repete tanba ne’e defeza konkorda ho
alegasaun prokuradér nia maibe defeza husu atu f6 pena multa tuir kondisaun
ekonomia arguidu nian no karik bele aplika pena multa ho valér ne’ebé mak menus
hosi US$600.

Desizaun

Depois avalia faktu sira hotu tribunal prova katak arguidu provadu komete duni krime
falsifikasaun agravadu tuir faktu sira iha akuzasaun prokuradér nian no tetu mos
sirkunstansia hotu-hotu ne’ebé asosiadu ho krime ne’e, tribunal konklui prosesu ne’e
no kondena arguidu ho pena multa US$90.00 ne’ebé arguidu sei selu kada loron
sentavus US$0,50 durante periodu loron 180. Tribunal moés fiksa pena alternativa
loron 120 prizaun, bainhira arguidu la kumpri pena multa refere.

8. Krime ofensa ba integridare fizika simples ho natureza VD

Nu. Prosesu : 0340/23 PDDIL
Kompozisaun Tribunal : Singular

Juiz : Dr. Jose Quintao

Prokurador : Dr. Napoliao Soares da Silva
Defeza : Dr. Marcal Mascarenhas
Desizaun : Pena multa $37,50

lha 7 Marsu 2025, Tribunal Judisial Primeiru Instansia Dili, Prezide julgamentu
leitura sentensa ba krime ofensa ba integridade fizika simples ho natureza VD
ne'ebe involve arguidu NG hasoru nia fen iha Munisipiu Dili

Akuzasaun Prokurador

Prokurador akuza arguidu katak iha 29 Jufiu 2023, maizumenus iha tuku 11
dadersan, arguidu ho ofendida diskuti malu, arguidu nervozu tuku dala tolu iha
ofendidu nia kanuruk no tebe dala rua iha ofendida nia kotu laran nune'e ofendida
monu tun ba iha rai no taufui raan.

Konsekuensia hosi aguidu nia agrasaun ne'e, ofendida sofre moras no bubu iha
kanuruk no kotuk laran no halo ofendida taufui ran.

Prokurador akuza arguidu kontra artigu 145 KP kona-ba ofensa ba integridade fizika
simples conjuga ho artigu 2,3(a) no 35 (b) hosi LKVD.

Produsaun ba prova sira

Arguidu iha nia deklarasaun konfesa parsial akuzasaun prokuradér nian katak los
duni nia tuku dala tolu iha ofendida nia kanuruk no tebe dala rua iha ofendida nia
kotuk laran, maibé altura ne'eba ofendida la monu no la taufui raan.



Arguidu deklara katak nia halo agresaun ne'e hasoru ofendida tanba ofendida subar
nia dokumentu eskola nian ne'ebe nia atu hatama hodi kontinua nia skola. arguidu
deklara katak sira ba rezolve ona iha Kuartel Jeral F-FDTL nian maibe ofendida
deside ba hela iha kost no arguidu mak nafatin sustenta sira inklui selu kost refere.

Ofendida iha nia deklasraun konfirma hotu faktu iha akuzasaun no deklara katak
motivu hosi akontesmentu ne'e, tanba arguidu husu osan ba ofendida maibe tanba
ofendida dehan osan laiha no ofendida haruka arguidu deve kolega nia no simu mak
selu fali nune'e sira diskuti malu no arguidu baku rahun sasan uma laran no halo
agresaun refere hasoru ofendida.

Alegasaun final

Iha alegasaun prokuradér nian, konsidera arguidu provadu komete krime ofensa ba
integridade fizika simples ho natureza violénsia doméstika hasoru ofendida tuir
akuzasaun prokurador nian, mesmu arguidu konfesa, diak malu ona ho ofendida
maibe atu halo prevensaun, prokurador husu ba tribunal atu kondena arguidu ho
pena multa $60 dolar.

Defeza iha nia alegsaun konkorda ho alegsaun prokuradér maibe husu atu aplika
pena multa ne'ebe kmaan no tuir kondisaun ekonomia arguidu nian.

Desizaun

Hafoin halo avaliasaun faktu sira hotu ne’ebé produs durente julgamentu, tribunal
prova katak arguidu provadu komete krime ofensa ba integridade fizika simples ho
natureza violénsi doméstika hanesan iha akuzasaun prokurad6r nian hasoru
ofendida, tribunal més tetu sirkunstansia hotu-hotu ne'ebe haleu krime ne’e no
konklui kondena arguidu ho pena multa dolar $37.50 durante periodu loron 75, kada
loron arguidu tenke selu sentavus 50. Tribunal mos fiksa pena alternativa loron 50
prisaun kuandu arguidu la kumpri pena multa ne'e.

9. Krime maus tratus ba kénjuje no krime ameasa

Kompozisaun Tribunal : Koletivu
Nu. Prosesu : 0234/24. PDDIL
Juis : Dr. Ivan Patrosino Suritay A.Gongalves,

Dra. Zulmira Barros
no Dr. Argentinu L. Nunes

Prokurador : Dr. Reinato Bere Nahak
Defeza : Jose Guterres
Dezisaun : Pena prizaun tinan 2 suspende ba tinan 2

Iha 10 Marsu 2025, Tribunal Judisial Primeira Instansia Dili prezide leitura akordaun
ba krime maus tratus ba konjuje ne’ebé envolve arguidu NLCM hasoru nia feen iha
Munisipiu Dili.

Akuzasaun Prokuradér

Prokurador akuza katak iha 28 Abril 2024, iha oras tuku 09:00 dadeer, iha uma
Becora arguidu haruka ofendida atu tein super-mi ba arguidu han maibé ofendida
hatan katak “o halo rasik tanba ha'u atu fase ita nia roupa”, arguidu obriga nafatin
ofendida atu halo super-mi, arguidu nervozu hodi hakat besik ba ofendida basa dala



ida iha ofendida nia hasan no buti ofendida nia kakorok, hafoin ofendida tama ba
uma laran hodi halot roupa foer hodi fase, arguidu kontinua tuir ofendida tama ba
kuartu laran foti lalenok ida baku ofendida nia kanuruk hodi rezulta ofendida nia
liman kanek no ran sai, ofendida halai sai husi kuartu laran ba iha liur, arguidu mos
duni tuir hodi butitan ofendida nia kakorok.

Tuir fali iha 04 Maiu 2024, iha oras tuku 09:30 dader ofendida ba hola hela labarik
sira nia hahan derepente arguidu liuhosi ofendida nia kotuk baku kois ofendida nia
kotuk hodi husu osan dolar lima nulu ba ofendida, tanba ne’e ofendida nervozu f6
hotu osan dolar atus ida ne’ebé antes ne’e arguidu f6 ba ofendida ba arguidu.

Hafoin arguidu simu tiha osan refere, arguidu hatete ba ofendida katak “ita koalia
didiak deit” maibé ofendida lakoi nune’e arguidu ameasa ba ofendida katak “ha’u
hodi hela pistola mak ne’e” rona arguidu dehan lori pistola ofendida més sente tauk
no trauma tanba durante ne’e arguidu sempre halo agresaun fizika hasoru ofendida.

Prokuradér mos akuza katak iha tinan 2021, arguidu mdés halo agresaun fizika
hasoru ofendida, iha altura ne’e ofendida iha kondisaun gravida fulan hitu, arguidu
uza sapatu botas hodi sama ofendida nia keelen iha kama leten. lha tinan 2023
arguidu més basa ho makasa dala ida iha ofendida nia hasan parte los bainhira
ofendida ba dada fuk iha Salon bot rata ofendiada katak “fefo puta”.

Prokurador akuza arguidu kontra artigu 154 KP kona-ba maus tratus ba kénjuje ho
moldura penal tinan 2 to’o 6 prisaun konjuga ho artigu 2, 3 (a), 35 (a) LKVD no artigu
157 KP kona-ba krime ameasa.

Produsaun ba prova sira

Antes produsaun ba prova, tribunal halo tentativa konsiliasaun ba krime ameasa no
ofendida deside atu dada fali krime ne’e nune’e hafoin tribunal konfirma ho
prokurador no defensér, tribunal omologa dezistensia keixa hosi ofendida no apsolve
arguidu hosi krime ameasa. lha julgamentu arguidu konfesa integralmente ba faktu
hotu iha akuzasaun no deklara katak arguidu halo agresaun ferere hasoru ofendida
tanba nomora (amante) ho mane seluk, arguidu hare rasik ho matan bainhira
ofendida video call ho nia amante ne’e.

Mezmu nune’e, arguidu nafatin hakarak simu ofendida nu’udar nia fen kaben no
deklara katak dadauk ne’e sira hela separadu, arguidu arepende ba ninia hahalok no
deklara katak foin premeira vez mai hatan iha tribunal.

Ofendida iha nia deklarsaun konfirma hotu faktus iha akuzasaun prokurador nian no
deklara katak sira nain rua la hela hamutuk durante tinan ida ona no ofendida lakohi
simu fali ona arguidu hanesan nia laen tanba durante moris hamutuk arguidu
sempre halo agresaun fiziak hasoru ofendida no trata ofendida ho liafuan mal.
Ofendida deklara perdua fali arguidu maibé nia la kohi fila ba arguidu ona no husu
atu sira nain rua hare lisuk sira nia oan sira.



Alegasaun final

Prokuradodr iha nia alegsaun konsidera arguidu provadu pratika krime maus tratus ba
konjuje hasoru ofendida hanesan iha akuzasaun prokuraddr nian, durante moris
hamtuk arguidu sempre halo agrasaun fizika no sempre trata ofendida ho liafuan
mal tanba ne’e ofendida deside hela separadu ho arguidu. Mesmu dadauk ne’e sira
hale separadu ona maibé atu halo prevensaun, prokuradér husu ba tribunal atu
kondena arguidu ho pena prisaun tinan 3.

Entretantu defeza iha nia alegsaun haktuir katak arguidu konfesa integralmente ba
faktu hotu iha akuzasaun, kona-ba kirme ameasa ofendida deziste ona no arguidu
ho ofendida mds la hela hamutuk ona, arguido arrepende ba nia hahalok nune’e
defeza husu ba tribunal atu kondena arguidu ho pena ne’ebe kmaan.

Desizaun

Hafoin avalisaun ba faktus sira hotu, tribunal prova katak arguida provadu pratika
krime maus tratus ba konjuje hasoru nia fen tuir faktus sira iha akuzasaun
prokurador nian ne’ebé bazeia ba konfisaun arguidu no konfirmasaun hosi ofendida.

Bazeia ba faktu provadu sira no tetu sirkunstansia hotu-hotu ne’ebe haleu krime
ne’e, tribunal konklui kondena arguidu ho pena prisaun tinan 2 suspende nia
ezekusaun ba periodu hanesan.

10.Krime ofensa ba integridade fizika simples ho natureza VD

Kompozisaun Tribunal : Singular

Nu. Prosesu :0107/24 DICMR

Juis : Dr. lvan J6se Patrocino Suritay Antonino

Prokurador : Dr. Reinato Bere Nahak

Defeza : Dr. J6se Guterres

Desizaun ; Pena multa US$

Iha 10 Marsu 2025 Tribunal Judisial Primeira Instansia Dili prezide julgamentu leitura
sentesa ba krime ofensa integridade fizika simples ho natureza VD ne’ebé
envolve arguidu NS hasoru nia feen iha Munisipiu Dili.

Akuzasaun prokurador
Prokurador akuza katak iha 13 Fevereiru 2024, iha oras tuku 17:20 loraik iha arguidu

ho ofendida nia uma iha aldeia Terra Santa, suku Madohi, Posto Administativu Dom
Alexo, Dili arguidu tuku dala ida kona iha ofendida nia kanuruk, buti ofendida nia
kakorok riba ba iha rai, arguidu sama ofendida nia kotuk laran no tuku tan dala rua
iha ofendida nia kanuruk.

Problema ne’e akontese bainhira arguidu ho ofendida diskuti malu kona-ba osan
hosi arguidu halo ema nia uma ne’ebé ema selu ho osan US$150.00, maibé arguidu
entrega deit US$50.00 ba ofendida.



Prokurador mos akuza katak durante moris hamtuk arguidu sempre halo agresaun
fizika hasoru ofendida. Katak iha loron no fulan ne’ebé ofendida haluhan ona maibé
iha tinan 2023 arguidu lori tali-raffia bobar ba iha ofendida ninia kakorok hodi riba ba
iha rai nune’e ofendida dezmaia durante oras ida maibé ofendida la ba aprezenta
keixa.

Prokurador akuza arguidu kontra artigu 154 KP kona-ba maus tratus ba konjuje ho
moldura penal tinan 2 to’o 6 prisaun konjuga ho artigu 2, 3 (a), 35 (a) LKVD.

Produsaun ba prova sira
Iha julgamentu arguidu konfesa parsial ba faktu sira iha akuzasaun prokuradér no

deklara katak kona-ba baku ofendida dezmaia ne’e la loos no lori tali raffia bobar iha
kakork més la loos, faktus los mak tuku dala ida kona iha ofendida nia kanuruk, buti
ofendida nia kakorok hodi riba ba iha rai, sama ba ofendida nia kotuk laran no tuku
tan dala rua iha ofendida nia kanuruk.

Arguidu moés deklara katak sira nain rua la hela hamutuk ona iha uma ida durante
fulan rua ona arguidu arrepende ninia hahalok no foin premeira vez mai hatan iha
tribunal.

Entretantu ofendida iha nia deklarsaun konfirma katak, arguidu tuku dala ida iha
ofendida nia kanuruk, buti ofendida nia kakorok riba ba iha rai, sama ofendida nia
kotuk laran no tuku dala rua iha kanuruk.

Ofendida més konfirma katak antes ne’e iha tinan 2023 arguidu lori tali raffia bobar
iha ofendida nia kakorok no riba ba iha rai nune’e ofendida desmaia, Ofendida
deklara katak durante ne’e arguidu halo agrasaun fizika hasoru ofendida hamutuk
dala lima ona no dadauk ne’e sira nain rua la ketak-ketak durante fulan rua ona.

Alegasaun final
Prokurador haktuir katak iha produsaun prova arguidu konfesa parsial ba faktu hotu

iha akuzasaun hodi hasoru ofendida, tamba deit osan sira nain rua diskuti malu hodi
mosu agresaun fizika, arguidu moés deklara katak kona-ba lori tali rafia no monu
dezmai la los, komfirma ofendida arguidu baku hamutuk dala lima ona nune’e
prokurador sei mantein nafatin iha akuzasaun. Bazeia ba faktus sira ne’e hotu
prokurador husu ba tribunal atu kondena arguidu ho pena prizaun tinan 3 fulan 6.

Entretantu hosi parte defeza katak arguidu konfesa, arguidu arrepende ninia
hahalok, foin premeiraves mai hatan iha tribunal, ho razaun sira ne’e, defeza husu
ba tribunal atu kondena ho pena ne’ebe mak adekuadu ba arguidu.

Desizaun

Hafoin halo avaliasaun ba faktu sira hotu, halo alterasaun ba kualifikasaun juridiku
hosi artigu 154 KP kona-ba maus tratus ba kdénjuje ba fali artigu 145 KP kona-ba
ofensa ba integridade fizika simples tanba faktus sira ne’ebé produs durente
julgamentu ne’e la priense elementu krime maus tratus ba konjuje tanba arguidu nia
deklarasaun konfesa parsial katak faktus kona-ba kesi ofendida ho tali-raffial no riba



ofendida bai ha rai rezulta ofendida desmaia ne’e laloos. Mezmu ofendida iha nia
deklarasaun konfirma faktu refere maibé maibé laiha tan prova seluk atu reforsa
tanba ne’e tribunal deside altera krime ne’e ba fali ofensa ba integridade fizika
simples.

Hafoin halo altersaun, tribunal prova katak arguidu provadu arguidu tuku dala ida
kona iha ofendida nia kanuruk, buti ofendida nia kakorok hodi riba ba iha rai, sama
ba ofendida nia kotuk laran no tuku tan dala rua iha ofendida nia kanuruk.

Bazeia faktu prova ne'e no tetu sirkunstansia hotu-hotu ne’ebé haleu krime ne’e,
tribunal konklui kondena arguidu ho pena multa dolar $.120, hosi komulasaun pena
rua ne'e, tribunal aplika pena multa unika dolar $180 durante periodu loron 180,
kada loron arguidu selu sentavus 50.

11.Krime ofensa ba integridade fizika simples ho natureza VD

Nu. Prosesu : 0016/24 ERERM

Kompozisaun Tribunal : Singular

Juiz : Dr. lvan Jose Suritay Patrocinio Antonino
Prokurador : Dr. Ricardo Leite

Defeza : Sr. Humberto Alves

Desizaun : Pena multa US$45.00

Iha 11 Marsu 2025, Tribunal Judisial Primeira Instansia Dili prezide julgamentu
leitura sentensa ba krime ofensa ba integiradae fizika simples ho natureza VD
ne’ebé envolve arguidu FF hasoru nia feen, iha Munisipiu Ermera.

Akuzasaun Prokurador

Prokuraddr akuza arguidu katak iha 16 Juiiu 2024, tuku 17:00 arguidu nervozu, tebe
odamatan, tama ba kuartu laran, tebe iha ofendida nia ibun, kelen karuk no ain loos
hodi rezulta moras iha parte ibun, kelen no iha ain ho nune’e ofendida halai sai tiha
hosi uma ba hato’o keixa iha polisia.

Prokurador akuza arguidu kontra artigu 145 hosi KP kona-ba krime ofensa ba
integridade fizika simples ho moldura penal to’o tinan 3 ka multa konjuga ho artigu 2,
3 (a) no 35 (b) hosi LKVD.

Produsaun ba prova sira

Iha produsaun prova arguidu konfirma integral ba faktu hotu iha akuzasaun, arguidu
mos deklara katak momentu ne’eba arguidu ho nervozu tanba iha altura ne’eba
ofendida la kuidadu nia-an no labarik iha nia kanotak no ikus mai abortu tiha no sunu
hotu arguidu nia ropa nune’e arguidu halo agresaun refere hasoru ofendida,
arrepende nia hahalok no deklara katak hafoin akontesimentu refere sira dame malu
ona fé sala ba arguidu f6 tua botir ida no osan US$20.00 ba ofendida, arguidu més
promete sei la halo tan hahalok hanesan ne’e hasoru ofendida iha futuru.

Iha julgamentu ne’e tribunal la konsege rona deklarsaun ofendida tanba arguidu
konfesa integralmente ba faktu hotu iha akuzasaun.



Alegasaun final

Prokurador konsidera faktu sira iha akuzasaun provadu hotu tuir konfisaun integral
hosi arguidu nian no atu halo prevensaun, prokuraddr husu ba tribunal atu aplika
pena multa ba arguidu tuir rendimentu arguidu nian.

Entretantu defeza iha nia alegasaun husu ba tribunal atu aplika pena admoestasaun
tanba arguidu konfesa, arrepende ba nia hahalok resolve ona tuir familia no f6 sala
arguidu selu tua botir ida no osan dolar US$20 ba ofendida.

Desizaun

Hafoin halo avaliasaun ba prova hotu, tribunal prova katak arguidu provadu pratika
krime ofensa ba integridade fizika simples ho natureza VD hasoru nia feen, nune’e
tribunal konklui prosesu ne’e hodi kondena arguidu ho pena multa US$45.00, ne’ebé
kada loron arguidu sei 0,50 sentavus durante loron 90. Tribunal mods fiksa pena
alternative durante loron 30 iha prizaun, bainhira arguidu la kumpri pena multa
refere.

12.Krime ofensa ba integridade fizika simples ho natureza VD

NuU. Prosesu : 0009/19 ERRLK
Kompozisaun Tribunal : Singular

Juiz : Dra. Zulmira da Silva
Prokuradoér : Dr. Ricardo Leite

Defeza : Sr. Humberto Alves
Desizaun : Pena admoestasaun

Iha 10 Marsu 2025, Tribunal Judisial Primeira Instansia Dili, prezide julgamentu
leitura sentensa ba krime Ofensa ba Integridade Fizika Simples ho Natureza
Violénsia Doméstika envolve arguidu Cd J hasoru ofendida RS iha Munisipiu Ermera

Akuzasaun Prokurador

Prokurador akuza arguidu katak iha 27 Marsu 2019, tuku 13:00, arguidu tebe dala
ida iha ofendida nia ain sorin los no kontinua tuku dala ida kona iha ofendida nia
kotuk laran, hafoin lori tan katana nia knu’uk baku iha ofendida nia kotuk laran dala
ida ho nune’e mak ofendida halai kedas ba xefe suku no aldeia sira foin xefe suku
no xefe aldeia lori ofendida ba halo keixa iha Polisia Eskuarda Railaku iha 28 Marsu
2019.

Problema ne’e akontese bainhira feto ida telfone ba arguidu nune’e mak ofendida
husu ba arguidu dehan “se 6 sibuk mak simu telfone husi feto ne’e di’ak liu 6 ba lori
nia mai ba, hau ho labarik nain sanulu resin rua (12) fila fali ba atambua ona, nune’e
mak arguidu hirus no hamrik hodi halo agresaun ba ofendida.

Prokurador akuza arguidu kontra artigu 145 hosi KP kona-ba krime ofensa ba
integridade fizika simples ho moldura penal to’o tinan 3 ka multa konjuga ho artigu 2,
3 (a) no 35 (b) no 36 LKVD.

Produsaun ba prova sira



Arguidu iha nia deklarasaun deklara katak faktu sira iha akuzasaun balun los no
balun lalos, los mak arguidu halo duni agresaun refere iha akuzasaun hasoru
ofendidu maibe kona-ba arguidu telephone feto seluk ne’e laloos. Arguidu deklara
katak motivu hosi problema ne’e mak ofendida husu osan ba arguidu maibé arguidu
dehan osan laiha nune’e mak ofendida ho arguidu deskuti malu no mosu agresaun
ne’e.

Ofendida iha nia deklarasaun konfirma arguidu nia deklarsaun kona-ba motivu
akontesmentu ne’e katak loos duni iha altura ne’e ofendida husu osan ba arguidu
maibé arguidu la fé6 nune’e sira diskuti malu no arguidu halo agresaun refere hasoru
ofendida, ofendida mos deklara katak nia moras ne’e liutiha loron 3 mak di'ak fali.

Alegasaun final

Prokurador iha nia alegasaun konsidera arguidu provadu pratika krime ofensa ba
integridade fizika simples ho natureza violénsia doméstika hasoru ofendida mesmu
arguidu konfesa parsial diak malu ona maibe atu halo prevensaun prokurador husu
ba tribunal atu kondena arguidu ho pena admoestasaun.

Entretantu defeza iha nia alegasaun husu ba tribunal atu konsidera sirkunstansia
atenuante arguidu nian no fé pena ne’ebé kmaan ba arguidu.

Desizaun

Hafon halo avaliasaun ba faktus sira hotu, tribunal prova katak arguidu provadu
pratika krime ofensa ba integridade fizika simples ho natureza violénsia doméstika
hanesan iha akuzasaun haosru ofendida. Bazeia ba faktus provadu no tetu
sirkunstansia hotu-hotu ne’ebe haleu krime ne’e, tribunal konklui kondena arguidu ho
pena admoestasaun.

13.Krime ofensa integridade fizika simples ho natureza VD

NU. Prosesu :0127/24. PNSIC
Kompozisaun Tribunal : Singular

Juiza : Dra. Ana Paula Fonseca
Prokuradora : Dra. Bemvinda do Rosario
Defeza : Dr. Henrique Joao Maris
Desizaun : Pena multa US$90.00

Iha 13 Marsu 2025 Tribunal Judisial Primeira Instansia Dili prezide leitura sentesa ba
krime ofensa integridade fizika simples forma VD ne’ebé envolve arguidu DXDC
hasoru nia feen, iha Munisipiu Dili.

Akuzasaun Prokuradér

Prokurador akuza katak iha 23 Maiu 2024, maizumenus iha oras tuku 09:00, arguidu
tebe dala ida iha ofendida nia kidan parte karuk, fai ho nia lima siku iha ofendida nia
kabas parte los, no tuku dala barak iha ofendida nia ulun halo ofendida monu tun ba
rai. ofendida hader hosi rai ba halo keixa iha PNSIC, no ofendida ba halo tratamentu
médiku iha PRADET. Problema ne’e akontese bainhira ofendida husu tuir arguidu
kona-ba arguidu faan nia karreta hodi joga mesin Casino maibé la fé6 hatene ba
ofendida.



Prokurador akuza arguidu kontra artigu 145 KP kona-ba ofensa ba integridade fizika
simples ho moldura penal to’o tinan 3 ka multa no konjuga ho artigu 2,3 (a), 35 (b)
LKVD.

Produsaun ba prova sira

Iha julgamentu, arguidu konfesa parsial ba faktu sira iha akuzasaun prokuradér nian
katak arguidu tebe dala ida no fai ho nia liman sikun iha ofendida nia kabas maibé
kona-ba akuzasaun dehan tuku dala barka iha ulun ne’e arguidu la tuku, arguidu
mos deklara katak nia halo agresaun refere hasoru ofendida tanba ofendida mak
tolok no lori ai-sar atu baku arguidu nune’e arguidu nervozu halo agresaun refere
hasoru ofendida. Arguidu mos deklara katak nia faan duni karreta atu selu nia tusan
ne’ebé mak nia deve ba joga casino. Argudu més deklara katak hafoin
akontesimentu ne’e ofendida ba hela ho nia familia sira maibé agora sira di’ak malu
ona no lao ba malu hela. Arguidu husu ona deskulpa ba ofendida, arrepende ninia
hahalok no promete katak iha futuru sei lahalo tan tanba ofendida mak nia feen
kaben igreja.

Alende ne’e, ofendida kontinua konfirma faktu sira iha akuzasaun no deklara katak
nia la tolok arguidu no kaer duni ai-sar maibé labaku ba arguidu, arguidu faan
karreta mos ladehan ba ofendida nune’e ofendida nervozu tolok arguidu, no sira
di'ak malu ona maibé ofendida sei hela ho nia familia sira, ofendida simu nafatin
arguidu maibé hakarak arguidu muda nia hahalok hanesan joga Casino no mete feto
iha liur.

Alegasaun final

Prokurador alega katak arguidu faan karreta més la dehan ba ofendida hanesan nia
feen, no arguidu nu’'udar membru Polisia no hatene hela katak baku feen ne’e lei
bandu maibé nia halo hasoru nia feen, mesmu arguidu konfesa, arrepende ba nia
hahalok maibé atu halo prevensaun, prokurador husu ba tribunal atu kondena
arguidu ho pena prizaun tinan 2 suspende nia ezekusaun tinan 3.

Defeza alega katak fiar liu arguidu nia deklarasaun durante produsan ba prova,
arguidu husu ona deskulpa ba ofendida, sira di'ak malu ona no arguidu arrepende
ba ninia hahalok. Tanba ne’e defeza husu ba tribunal konsidera arguidu nia
sirkunstansia atenuante sira no kondena arguidu ho pena multa.

Desizaun
Hafoin halo avaliasaun ba faktu sira hotu, tribunal prova katak arguidu provadu

komete duni krime ofenda ba integridade fizika simples ho natureza violénsia
doméstika hanesan iha akuzsaun prokurador nian.

Bazeia ba faktus provadu sira no tetu sirkustansia hotu-hotu ne’ebé asosiadu ho
krime ne’e, tribunal konklui prosesu ne’e no kondena arguidu ho pena multa
US$90.00 ne’ebé arguidu sei selu kada loron sentavus US$0,50 durante loron 180.
Tribunal més fiksa pena alternativa durante loron 120 prizaun, bainhira arguidu la
kumpri pena multa refere.

14.Krime ofensa integridade fizika simples ho natureza VD

Nu. Prosesu : 0059/24.DIBCR



Kompozisaun Tribunal : Singular

Juiza : Dra. Ana Paula Fonseca
Prokuradoéra : Dra. Bemvinda do Rosario
Defeza : Dr. Henrique Joao Maris
Desizaun : Pena multa US$90.00

Iha 13 Marsu 2025, Tribunal Judisial Primeira Instansia Dili, prezide julgamentu
leitura sentensa ba krime ofensa integridade fizika simples ho natureza VD
ne’ebé envolve arguidu BMM hasoru nia feen. iha Munisipiu Dili.

Akuzasaun Prokuradér

Prokuradér akuza katak iha 17 Marsu 2024, iha oras tuku 15:00 arguidu lori ai-naruk
ida baku ba ofendida nia ulun maibé ofendida satan ho liman nune’e ai refere kona
fali iha ofendida nia liman, arguidu foti fali lixu fatin baku dala rua iha ofendida nia
ulun no tuku dala ida iha ofendida nia rentos. problema ne’e akontese bainhira
ofendida lori nia oan ba iha nia familia sira no arguidu fila hosi serbisu mai buka nia
oan sira laiha mak nervozu hodi halo agresaun refere hasoru ofendida. ofendida
halo keixa iha postu polisia Cristu Rei Becora, no ba halo tratamentu médiku iha
Ospital liuhosi PRADET.

Prokurador akuza arguidu kontra artigu 145 KP kona-ba ofensa ba integridade fizika
simples ho moldura penal to’o tinan 3 ka multa no konjuga ho artigu 2,3 (a), 35 (b)
LKVD.

Produsaun ba prova sira

Iha julgamentu, arguidu konfesa faktu sira hotu iha akuzasaun no deklara katak foin
primeiraves mai hatan iha tribunal no deklara arrepende ninia hahalok. Arguidu
deklara mos katak akontesementu ne’e, ofendida ba hela ona iha nia familia nia uma
no arguidu seidauk tuir ba husu atu fila ba uma tanba ofendida més problema ho
arguidu nia inan.

Alende ne’e, ofendida kontinua konfirma faktu sira iha akuzasaun no deklara katak
nia hela iha nia familia nia uma ona, lakoi fila ona ba arguidu tanba arguidu hola fali
ona (amante) ho feto seluk, no durante moris hamutuk arguidu nunka fé6 osan ba
ofendida to’o agora.

Alegasaun final

Prokuraddr iha nia alegsaun haktuir katak arguidu ho ofendida iha oan ida maibé
arguidu la f6 osan no amante ho feto seluk, arguidu ninia aktu ne’e ofende ofendida
nia fiziku no psikolojika, tanba ne’e atu halo prevesaun prokuradoér husu ba tribunal
atu aplika pena prizaun tinan 2 suspende ba tinan 2 no kondena mos argiduidu selu
indemnizasaun sivil ba ofenidida.

Entretantu, defeza iha nia alegsaun haktuir katak arguidu konfesa integralmente ba
faktus hotu iha akuzasaun, arguidu arrepende ba ninia hahalok no promete iha
futuru sei larepete. Tanba ne’e defeza husu ba tribunal konsidera arguidu nia
sirkunstansia atenuante sira no kondena arguidu ho pena multa.

Desizaun



Hafoin halo avaliasaun ba faktu sira hotu, tribunal prova katak arguidu provadu
komete krime ofensa ba integridade fizika simples ho natureza violénsia doméstika
tuir akuzasaun prokuradér nian hasoru ofendida. Bazeia ba faktu provadu sira ne’e
no tetu sirkunstansia hotu-hotu ne’ebé iha tribunal konklui prosesu ne’e no kondena
arguidu ho pena multa US$90.00 ne’ebé arguidu sei selu kada loron US$1durante
loron 90. Tribunal més fiksa pena alternativa loron 60 prizaun, bainhira arguidu la
kumpri pena multa refere.

15.Krime obstrusaun ba iha autoridade publiku

NuU. Prosesu : 0054/24.DICMR
Kompozisaun Tribunal : Koletivu
Juiz : Dr. lvan José Suritay Patricinio Antonino, Dr. Argentino
Nunes
no Dra. Zulmira da Silva
Prokuradér : Dr. Reinato Bere Nahak
Defeza : Dr. José da Silva
Desizaun : Absolve

Iha 13 Marsu 2025, Tribunal Judisial Primeira Instansia Dili, prezide julgamentu
leitura akordenau ba krime obstrusaun bai ha autoridade publiku ne’ebé envolve
arguidu PCWS hasoru ajente Polisia OPS DMS iha Munisipiu Dili.

Akuzasaun Prokuradér

Prokurador akuza katak iha 20 Juiiu 2024 maizumenus iha oras tuku 15:00 lorokraik
ofendido hanesan polisia OPS ba halo seguransa kona-ba mediasaun ba liafuan
5ribuh entre komunidade aldeia Bitaba ho aldeia Andevil. Bainhira to’o iha fatin
mediasaun, ofendido halo intervensaun tanba iha mediasaun nia laran mosu
diskusaun entre parte rua. arguidu tama hodi hateten ba ofendidu katak “o ne’e se?,
tanba ne’e ofendidu hatan katak “hau polisia” no deham mds ba arguidu katak “o
marka prezensa iha ne’e, maibé o nia naran lista mediasaun nian” bainhira ofendidu
dehan nune’e ba arguidu, arguidu hatan dehan katak “ o polisia beikten no tolok
ofendidu”, no kontinua ba dudu no tuku dala ida iha ofendidu nia kotuk laran,
bainhira mosu akontesementu ne’e xefe aldeia Bitaba ba dada netik ofendidu ba
kotuk nune’e ofendidu kontaktu ba iha polisia patroliamentu. Konsekuensia hosi
asaun ne’e, ofendidu hetan moras iha nia kotuk laran

Prokurador akuza arguidu kontra artigu 243 nu. 1 no 2 KP kona-ba krime obstrusaun
ba iha autoridade publik ho moldura penal tinan 2 too tinan 8 prisaun.

Produsaun ba prova sira

Iha julgamentu, arguidu konfesa parsialmente ba akuzasaun prokuradér nian katak
nia dudu deit ofendidu maibé la tolok no la tuku. Arguidu dudu ofendiddu tanba
ofendidu tenta atu halo monu telephone ne’ebé arguidu uza halo vidio ne’e.

Entretantu ofendidu iha nia deklarsaun kontinua konfirma hotu faktu sira iha
akuzasaun hodi deklara katak iha altrura ne’e sira komesa diskuti malu nune’e
ofendidu hanesan OPS suku Bairopite ho intensaun atu hakalma parte sira maibé
arguidu la simu no dehan ba ofendidu katak “o se? no tolok dehan Polisia peikten”
arguidu diretamente ba dudu no tuku iha ofendidu nia kotuk laran.



Testemuna DASC hanesan xefe Aldeia Andevil, deklara katak nia kofiese arguidu
nuudar komunidade aldeia Andevil, maibe nia naran iha lista mediasaun laiha.
Testemuna mos depoimenta katak ofendidu hanesan polisia OPS iha suku Bairo
Pite nian no altura ne’e atu halo seguransa ba prosesu mediasaun ba parte sira,
xefe aldeia mak kontaktu ofendidu atu mai halo seguransa ba mediasaun refere.
Testemuna més deklara katak nia hare arguidu dudu ofendidu no rona arguidu
dehan polisia beikten.

Testemuna CMdS iha nia deklarasaun deklara katak nia kofese arguidu no iha
altura akontesem’ntu ne'e testemuia hare arguidu dudu ofendidu no atu tuku maibé
lakonsege no halai sai fali ba iha liur.

Alegasaun final

Prokuraddr iha nia alegasaun haktuir katak, arguidu konfesa parsial ba faktu iha
akuzasaun prokuradér nian, polisia OPS halao nia serbisu atu f6 seguransa ba halo
mediasaun kona-ba liafuan Sribuh, momentu ne’eba arguidu ko’alia ho lian makas
nune’e ofendidu ba atua situasaun maibé arguidu dudu, tuku no tolok ofendidu
faktus ne’e komprova ho deklarasaun hosi sasin nain rua, tanba ne’e prokuradér la
duvida no konsidera arguidu provadu komete krime obstrusaun ba autoridade
publiku tuir akuzasaun prokuraddr nian tanba prokuraddér husu ba tribunal atu
kondena arguidu ho pena prizaun tinan 2 ba arguidu.

Entretantu defeza argumenta katak iha produsaun ba prova arguidu ko’alia saida
mak nia halo no deklara katak nia la halo agresaun fizika hasoru polisia OPS no
tolok, maibé nia konfirma katak nia dudu deit atu asegura telemovel ne’ebé halo
video tanba ofendidu tebe kadeira halo telemovel monu, nune’e defeza solisita ba
tribunal atu absolve arguidu.

Desizaun,

Hafoin halo avalia ba faktu hotu, tribunal konsidera laiha prova naton atu kondena
arguidu tanba arguidu nia deklarasaun no sasin nia deklarasaun hanesan deit katak
arguidu so dudu deit atu asegura telemovel ne’ebe arguidu uza ba halo vidio iha
mediasaun ne’e ofendidu atu halo monu telemovel ne’ebé arguidu uza halo vidio.
Bazeia ba faktus ne’e, tribunal hare katak faktu ne’ebé mak duun ba arguidu la
provadu nune’e tribunal konklui absolve arguidu hosi krime ne’e.

16.Krime ofensa ba integridade fizika simples ho natureza VD

Nu. Prosesu : 0175/24.DIDIL
Kompozisaun Tribunal : Singular

Juisa : Dra. Francisca Cabral
Prokurador : Dr. Pedro Baptista
Defeza : Dr. Marchal Mascarinhas
Desizaun : Pena prizaun fulan 3

lha 14 Marsu 2025, Tribunal Judisial Primeira Instansia Dili prezide julgamentu
leitura sentensa ba krime ofensa ba integridade fizika simples natureza VD ne’ebé
envolve arguidu FTF hasoru nia feen, iha Munisipiu Dili.

Akuzasaun Prokurador



Prokurador akuza katak iha data no fulan ne’eb’e la apura ona iha tinan 2022,
arguidu tuku dala barak iha ofendida nia matan fukun, tuku tan dala rua iha ofendida
nia hirus matan, tuku més dala barak iha ofendida nia kotuk laran.

Iha 7 Jullu 2023, iha oras tuku 21:00 kalan, arguidu rakut ofendida nia fu’'uk tuku
dala barak iha ofendida nia ulun, tuku tan dala ida iha ofendida nia matan fukun
sorin karuk, arguidu mos dala ida kona iha ofendida nia inus kain, tuku tan dala ida
kona iha ofendida nia susun sorin karuk, arguidu kontinua tebe tan dala rua iha
ofendida nia kabun kidun besih vagina. Rasta tan ofendida nia fu’'uk soe ba uma
laran.

Antes problema ne’e akontese iha faktu permiru arguidu baku ofendida ne’e tanba
arguidu ho kondisaun lanu obriga ofendida atu halo relasaun seksual. Maibé
ofendida rezita lakoi halo relasaun seksual. Problema ne’ebé akontese iha faktu
sigundu ne’e, tanba ofendida la sunu lilin iha arguidu nia ortoriu.

Prokuraddr akuza arguidu kontra artigu 145 KP kona-ba krime ofensa ba
integridade fizika simples konjuga ho artigu 2, 3 (a) no 35 (b) no 36 LKVD.

Produsaun ba prova sira

Iha julgamentu arguidu deklara katak akuzasaun prokurador nian balun loos balun
laloos. Faktu ne’ebé loos mak arguidu la tuku dala barak iha matan fukun ho hirus
matan, arguidu moés la tuku basa makas deit iha ofendida nia hasan dala 4 iha
hasan sorin loos ho karuk. Arguidu mos dehan kauza ne’e laos atu halo relasaun
seksual maibé mosu dezentendementu ba malu entre arguidu ho ofendida maibé
ofendida maka lakoi iha oan.

Arguidu daklara katak loos duni nia rakut ofendida nia fu'uk, la tuku dala barak iha
ulun, nomos la tuku iha ofendida nia matan ho tuku iha inus no la tuku iha ofendida
nia susun, no la tebe besik kabun kidun besik vagina, no la rasta ofendida nia fu’uk
soe ba uma laran.

Arguidu dehan, kuandu nia fila hosi serbisu fatin la hare ofendida iha uma, maibé
ofendida la iha no la tein hahan ba arguidu atu han.

Etertantu ofendida konfirma faktu balu iha akuzasaun iha akuzasuan no dehan,
durante moris hamutuk ho arguidu hanesan feen ho laen, arguidu sempre halo hela
deit agreasaun hasoru ofendida, arguidu més dala ruma nervoju tuda rahun hotu
sasan uma laran, arguidu la obriga atu halo relasaun seksual ho ofendida.

Ofendida mos dehan, depois akontesmentu ne’e sira separa ona, tanba arguidu
sempre halo hela deit agresaun hasoru ofendida.

Alegasaun final

Prokurador konsidera arguidu provadu pratika krime ofensa ba integridade fizika
simples ho natureza VD hasoru ofendida hanesan iha akuzasaun. Mezmu arguidu
konfesa parsial, arrepende nia hahalok no di'ak malu ona ofendida més semapra
ona ho arguidu. Mezmu nune’e atu halo prevensaun atu arguidu la repete hikas
ninia hahalok ne’e iha futuru, husu ba tribunal atu kondena arguidu ho pena prizaun
fualn 3.

Entretantu, defeza aseita ho pedidu hosi prokuradér ninia atu aplika pena prizaun
suspende ninia ezakuasaun.



Desizaun

Depoisde avalia faktu hotu ne’ebé produs durante julgamentu, tribunal konsidera
faktu hotu iha akuzasaun prokuraddér nian provadu hotu. Bazea ba deklarasaun
arguidu konfesa parsial ba faktu iha akuzasaun, konfirma mds ho ofendida ninia
deklarasaun.

Bazeia ba faktu provadu sira no tetu més ho sirkunstansia hotu-hotu ne’ebé haleu
krime ne’e, tribunal konklui prosesu ne’e no kondena arguidu ho pena prizaun fulan
3.

17.Krime ofensa ba integridade fizika simples ho natureza violénsia

doméstika
Nu. Prosesu : 0067/24 LIMBR
Kompozisaun Tribunal : Singular
Juiz : Dr. José Gonsalves
Prokurador : Dr. Napoliao Soares da Silva
Defeza : Dr. Margal Mascarinhas
Desizaun : Pena prizaun tinan 1 suspende ba tinan 2

Iha 14 Marsu 2025, Tribunal Judisial Primeira Instansia Dili, prezide julgamentu
leitura senetnsa ba krime ofensa ba integridade fizika simples natureza VD ne’ebé
envolve arguidu ALR hasoru nia feen, iha Munisipiu Likisa.

Akuzasaun prokuradoér

Prokurador akuza arguidu katak iha 31 Outobru 2023, iha oras tuku 19:00 kalan,
arguidu tuku ho maka’as dala rua iha ofendida nia ulun, tebe dala rua iha ofendida
nia kotuk laran no hatete ba ofendida dehan “ feto dois”. Ofendida ba halo
tratamentu iha sentru saude Likisa.

Antes ne’e arguidu mos komete ona krime ho nuc. 0053/22. LIMBR, hasoru ofendida
no tribunal kondena ona ho pena multa. Agresaun ne’ebé arguidu halo hasoru
ofendida ne’e halo ofendida sente tauk no trauma.

Arguidu nia hahalok ne’e prokuradér akuza kontra artigu 145 KP kona-ba ofensa ba
integridade fizika simples no konjuga ho artigu 2, 3(a) no 35 (b) 36 LKVD.

Produsaun ba prova sira

Iha prosesu julgamentu, arguidu konfesa integralmente ba faktu hotu iha akuzasaun
no deklara katak, arrepende ba ninia hahalok no sei la repete tan hahalok hanesan
iha futuru. Arguidu dehan antes problema ne’e arguidu ho ofendida diskute malu
tanba ofendida diskonfia arguidu amante ho feto seluk.

Etertantu ofendida konfirma hotu faktu iha akuzasaun no deklara, depois
akontesmentu ne’e ofendida sente moras iha isin loloon nune’e nia mesak mak ba
halo tratamentu iha ospitdl ba konsulta simu aimoruk semana ida, hafoin
akontemsentu ne’e, ofendida ba hela ho nia inan aman, liu tiha semana ida arguidu
maka ba bolu fali ofendida fila fali ba sira nia uma.

Alegasaun final
Prokurador haktuir katak, arguidu nia aktu ne’e provadu tuir faktu iha akuzasaun
provadu no mesmu arguidu ho ofendida hela separadu ona, maibé atu halo



prevensaun, prokurador husu ba tribunal atu kondena pena prizaun tinan 2
suspende ba tinan 2. Tanba antes ne’e arguidu komete krime hasoru ofendida no
tribunal kondena arguidu ho pena multa.

Entertantu, defeza husu ba tribundl atu kondena arguidu ho pena ne’ebe kaman,
tanba pena suspensau ne’e bele prezudika arguidu kuandu arguidu repete tan ninia
hahalok, hare arguidu maka sustenta ninia familia ho nia aman ne’ebe katuas ona.

Desizaun

Desizaun Depoisde avalia faktu hotu ne’ebé produs durante julgamentu tribunal
konsidera faktu hotu provadu tuku ho maka’as dala rua iha ofendida nia ulun, tebe
dala rua iha ofendida nia kotuk laran no hatete, feto dois

Bazeia ba faktu provadu sira ne’e no tetu més ho sirkunstansia hotu ne’ebé haleu
krime ne’e. Nune’e tribunal konklui prosesu ne’e no kondena arguidu ho pena
prizaun tinan 1 suspende ba tinan 2

18.Krime ofensa ba integridade fizika simples ho natureza violénsia

domeéstika
NU. Prosesu : 0087/24.DIBCR
Kompozisaun Tribunal : Singular
Juisa : Dra. Francisca Cabral
Prokuradora : Dr. Napoliao Soares da Silva
Defeza : Dr. José da Silva
Desizaun : Pena Multa US$30.00

Iha 14 Marsu 2025, Tribunal Judisial Primeira Instansia Dili, prezide julgamentu
leitura sentensa ba krime ofensa ba integridade fizika simples natureza VD ne’ebé
envolve arguidu AB hasoru nia feen, iha Munisipiu Dili.

Akuzasaun Prokuradér

Prokurador akuza katak iha 21 Abril 2024, iha oras tuku 03:30 madrugada, arguidu
basa dala ida iha ofendida nia hasan, arguidu kaer grafaun hodi baku dala rua iha
ofendida nia liman sorin karuk. Antes problema ne’e mosu tanba arguidu fila uma ho
kondisaun lanu tama tanba nia oan nain rua ne’eb’e toba hela, ofendida dehan, o
lanu ne’e diak liu hare toba tiha. Aktu ne’e rezulta sinal mean no bubu iha liman sorin
karuk moras iha ain-tur no bubu.

Prokuraddr akuza arguidu kontra artigu 145 KP kona-ba krime ofensa ba
integridade fizika simples ho moldura penal to’o tinan 3 ka multa konjuga ho artigu 2,
3(a) 35 (b) no 36 LKVD.

Produsaun ba prova sira

Iha prosesu julgamentu, arguidu konfesa faktu hotu iha akuzasaun, arguidu halo
agresaun hasoru ofendida ne’e tanba iha momentu ne’eba nia iha kondisaun lanu
labele kontrola nia-an, arguidu arrepende ba nia hahalok, di’ak malu ona ho ofendida
no foin primeiravés mai hatan iha tribunal. Durante ne’e arguidu mesak maka
serbisu hodi sustenta ofendida ho nia oan sira.

Iha parte seluk ofendida konfirma faktu hotu iha akuzasaun no konfirma mods ho
arguidu ninia deklarasaun kona-ba motivu hosi akontesementu ne’e no sira més
di’ak malu ona.



Alegasaun final

Prokuraddr haktuir katak, arguidu provadu pretika krime ofensa ba integridade fizika
simples ho natureza VD hanesan iha akuzasaun prokuradér nian hasoru ofendida.
Mesmu arguidu konfesa, arrepende ba nia hahalok maibe atu halo prevensaun ba
iha futuru, prokuradér husu ba tribundl atu kondena arguidu ho pena multa US$
60.00.

Defeza iha nia alegasaun konkorda ho alegasaun prokuraddér nian atu kondena
arguidu ho pena multa, maibé husu ba tribunal atu tenke haree mos rendimentu
arguidu nian no sirkunstansia atenuante sira ne’ebe arguidu halo.

Desizaun

Hafoin halo avalia ba faktu sira hotu durante julgamentu, tribunal prova katak
arguidu provadu pratika krime ofensa ba integridade fizika simples ho natureza
violénsia doméstika hanesan faktu sira iha akuzasaun prokuraddér nian hasoru
ofendida.

Bazeia ba faktu provadu sira hotu no tetu més ho sirkunstansia hotu-hotu ne’ebé
haleu krime ne’e, nune’e tribunal konklui prosesu ne’e no kondena arguidu ho pena
multa US$30.00. ne’ebé kada loron arguidu sei selu 0,50 sentavus, durante loron 60.
Tribunal mods fiksa pena alternativa durante loron 40 prizaun, bainhira arguidu la
kumpri pena multa refere.

19. Krime koasaun seksual

Nu. Prosesu : 0095/21 ERSIC
Kompozisaun Tribunal : Koletivu
Juiz : Dr. lvan J. S. P. Antonino, Dr. Argentino Luisa Nunes no
Dra.
Zulmira da Silva
Prokurador : Dr. Ricardo Leite
Defeza : Dr. Humberto Alves
Desizaun : Pena prizaun tinan 3 suspende ba tinan 4

Iha 14 Marsu 2025, Tribunal Judisial Primeira Instansia Dili, liu hosi julgamentu
movel iha munisipiu Ermera, prezide julgamentu leitura akordaun ba krime koasaun
seksual ne’ebé envolve arguidu MEG hasoru ofendida FCC, iha Munisipiu Ermera

Akuzasaun Prokuradér

Iha 2 Outubru 2021 tuku 05:00 dadeer-san rai sei nakukun iha area Rablirin, arguidu
ba iha ofendida nia kios no bolu dehan “kios, kios, kios, kios”.

Ofendida hader Ioke nia kios arguidu dehan sosa sigaru LA masu ida no servejza
lata ida nune’e ofendida fo tiha sigaru no serveza lata ida, arguidu hasai osan dollar
lima nulu resin lima $55 hosi bolsu f6 ba ofendida maibe ofendida lakohi simu osan
refere arguidu obriga deit “ katak “O Pe Lum Hel Aue” (o nia ran mak kumu hau),
depois arguidu husu tan kafe ofendida mos fo kafe mak arguidu simu kafe ho lima
karuk, no liman los buti ofendida nia susun.

Konsekuensia hosi arguidu nia hahalok halo ofendida senti trauma no hakfodak
tanba ofendida iha laen iha oan.

Prokurador akuza arguidu kontra artigu 171 KP kona-ba krime koasaun seksual ho
moldura penal tinan 5 too tinan 15 prisaun.



Produsaun ba prova sira

Arguidu iha nia deklarasaun deklara katak iha momentu ne’eba arguidu ba duni
keoske ofendida nian no atu sosa duni sigaru surya maibe tanba surya laiha entaun
arguidu sosa deit LA no serveja lata ida, no arguidu husu duni kafe atu hola mak
ofendida f6 kafe no arguidu simu kafe refere ho liman los mak arguidu nia liman
kona iha ofendida nia hirus matan no ofendida més dada-an maibé arguidu la kaer
ofendida nia susun. Arguidu apprepende ba nia hahalok no promete sei la halo tan
iha futuru.

Entretantu ofendida iha nia deklarsaun konfirma hotu faktu sira iha akuzasaun no
deklara katak momentu ne’eba arguidu ba iha ofendida nia kioske hodi bolu katak
kios, kios, kios, nune’e ofendida loke no arguidu atu sosa sigaru surya maibe laiha
entaun arguidu sosa deit sigaru LA no serveja lata ida, hafoin simu tiha sigaru LA no
serveja refere, arguidu hasai nia osan dollar lima nulu resin lima $55 hosi bolsu no 6
ba ofendida maibe ofendida lakohi simu. arguidu obriga deit mak ofendida dehan
katak “O Pe Lum Hel Aue” (o nia ran mak kumu hau), depois arguidu husu tan kafe
ofendida més fo kafe mak arguidu simu kafe ho lima karuk, no liman los atu buti
ofendida nia susun, ho nune’e mak ofendida mds dada-an tiha.

Alegasaun final

Prokurador iha nia alegsaun haktuir katak arguidu provadu komete krime koasaun
seksual hasoru ofendida tuir konfisaun integral hosi arguidu no komfimasaun hosi
ofendida. Bazeia ba provas sira ne’e atu halo prevensaun, prokuradér husu ba
tribunal kondena arguidu ho pena suspensaun ba arguidu.

Entretantu defeza iha nia alegsaun haktuir katak iha produsaun ba prova arguidu
konfesa faktu hotu iha akuzasaun, arrepende ninia hahalok no rekofiese katak
hahalok ne’ebe nia halo ladi’ak no arguidu promete sei la halo hahalok hanesan ne’e
iha futuru. Tanba ne’e, defeza husu ba tribunal atu aplika suspensaun ba pena
prisaun.

Desizaun

Hafoin halo avaliasaun ba faktus sira hotu ne’ebe produs durante julgamentu,
tribunal prova katak arguidu provadu pratika koasaun seksual tuir akuzasaun
prokurador nian.

Bazeia ba faktu provadu sira no tetu més ho sirkunstansia hotu-hotu ne’ebe haleu
krime ne’e, tribunal konklui prosesu ne’e no kondena arguidu ho pena prizaun tinan
tolu suspende nia ezekusaun ba tinan haat.

20. Krime ofensa integridade fizika simples

NU. Prosesu : 0331/21.PDDIL
Kompozisaun Tribunal : Singular

Juiz : Dr. José Maria de Araujo
Prokuradoér : Dr. Gustavo A.M da Silva
Defeza : Dr. Manuel Amaral

Desizaun : Omologa pedidu dezisténsia keixa



lha 17 Marsu 2025, Tribunal Judisial Primeira Instansia Dili, prezide julgamentu
tentativa konsiliasaun ba krime ofensa integridade fizika simples ne’ebé envolve
arguidu JB hasoru nia prima EF, iha Munisipiu Dili.

Akuzasaun Prokuradér

Prokurador akuza katak 01 Dezembru 2021 maizumenus iha oras tuku 10:00 dader,
ofendida hamutuk ho nia familia iha nia uma, arguidu ho nia alin nain rua mai iha
ofendida nia uma hodi husu se mak baku sira nia alin, nune’e mésu diskusaun entre
ofendida nia la’en ho arguidu, arguidu ho nia alin sira atu baku ofendida nia la’en
maka ofendida ba salva nia la’en mak arguidu tuku kona dala ida iha ofendida nia
hirus matan.

Prokuraddr akuza arguidu kontra artigu 145 KP kona-ba ofensa ba integridade fizika
simples ho moldura penal to’o tinan 3 ka multa.

Tentativa konsiliasaun

Bazeia ba artigu 262 KPP kona-ba tentativa ba konsiliasaun tribunal halo tentativa
konsiliasaun. Iha prosesu tentative konsiliasaun ne’e, ofendida konkorda dame malu
no dada fali nia kazu ne’e hasoru arguidu no arguidu més simu dezistensia keixa
hosi ofendida.

Alegasaun final
Prokurador no defeza konkorda ho parte rua nia akordu ne’e no husu ba tribunal atu
omologa Dezistesia ne’e.

Desizaun
Hafoin rona konkluzasaun hosi prokuradér no defeza, tribunal konklui omologa
pedidu dezisténsia keixa refere.

21.Krime danu agravadu

NU. Prosesu : 0171/19 DIDIL
Kompozisaun Tribunal : Koletivu
Juis : Dra. Ersilia de Jesus, Dra. Ana Paula Fonseca no Dr.
José M.
de Araujo
Prokuradér : Dr. Reinato Bere Nahak
Defeza : Dr. Sergio Dias Quintas
Desizaun : Absolve

lha 19 Marsu 2025, Tribunal Judisial Primeiru Instansia Dili, prezide julgamentu
leitura akordaun ba krime Aduzu konfiansa agravadu ne'ebé envolve arguidu MdJ
hasoru ofendidu AD iha Munisipiu Dili.

Akuzasaun Prokuradér

Prokuradér akuza arguidu katak iha 3 Agostu 2019 iha tuku 1 minutu 30 kalan,
ofendidu toka hela muzika iha Jer Bar iha Fatuhada, bainhira ofentidu toka hela
muzik rona ema duni malu. tanba ne'e ofendidu hateke sai ba liur, arguidu foti fatuk
hodi tuda ruhun ofendidu nia kareta honda Jazz, ho koor mean, sapa matrikula 21-
359. Hosi arguidu nia aktu refere rezulta ofendidu nia nia vidru oin, kotuk no sorin los
rahu hotu no résulta ofendidu lakon osan hamutuk US$1,900.00.



Prokuradér akuza arguidu ho artigu 259 KP kona-ba krime danu agravadu ho
moldura penal tinan 2 to'o tinan 8 prisaun.

Pordusaun ba prova sira
Iha produsaun ba aprova ne'e tribunal la konsege rona arguidu no ofendidu tanba
tribunal buka la hetan (edital)

Alegasaun final

Iha alegasaun prokuradér nian, prokurador mantein nia akuzasaun no konsidera
arguidu porvadu pratika krime danu agravadu tanba ne'e husu ba tribunal atu
kondena arguidu ho pena prisaun tinan 2 suspende ba periodu hanesan no selu
indemnizasaun sivil ba prezuiju ne'ebe ofendidu hetan.

Entretantu defeza husu justisa tanba arguidu no ofendidu la marka prezensa hodi
prova krime ne'e.

Desizaun

Hafoin avaliasaun ba faktu sira tribunal laiha prova ruma ne’ebe produs durante
julgamentu tanba arguidu no ofendidu la marka prezensa hodi sira nia prova nune’e
tribunal duvida no konklui hodi absolve arguidu hosi krime ne’e.

22.Krime danu agravadu

NU. Prosesu : 0171/19 DIDIL
Kompozisaun Tribunal : Koletivu
Juis : Dra Ersilia de Jesus, Dra. Ana Paula Fonseca no Dr.
José M.
de Araujo
Prokuradoér : Dr. Reinato Bere Nahak
Defeza : Dr. Sergio Dias Quintas
Desizaun : Absolve

lha 19 Marsu 2025, Tribunal Judisial Primeiru Instansia Dili, Prezide julgamentu
leitura akordaun ba krime danu agravadu ne'ebé envolve arguidu MdJ hasoru
ofendidu AD iha Munisipiu Dili.

Akuzasaun Prokuradér

Prokurador akuza arguidu katak iha 3 Agostu 2019 iha tuku 1 minutu 30 kalan,
ofendidu toka hela muzika iha Jer Bar Fatuhada, bainhira ofentidu toka hela muzik
rona ema duni malu. tanba ne'e ofendidu hateke sai ba liur, arguidu foti fatuk tuda
ruhun ofendidu nia kareta honda Jazz, koor mean, ho sapa matrikula 21-359 ninia
vidru oin, vidru kotuk no sorin los.

Arguidu nia hahalok ne'e résulta ofendidu lakon osan hamutuk $1,900.00. Arguidu
halo hahalok ne'e tanba antes ne'e ema deskunesidu ida iha Jer Bar refere halo
agresaun fizika hasoru nia.

Prokurador akuza arguidu ho artigu 259 KP kona-ba krime danu agravadu ho
moldura penal tinan 2 to'o tinan 8 prisaun.



Produsaun ba prova sira
Iha produsaun ba aprova ne'e tribunal la konsege rona arguidu no ofendidu tanba
tribunal buka sira nia paraderu la hetan.

Tanba arguidu no ofendidu la marka prezensa iha julgamentu refere, tribunal lee fali-
fali deit deklarsaun arguidu no ofendidu nian ne’ebéantes ne’e sira fo iha prokurador
no kontinua ba alegasaun final.

Alegasaun final

Iha alegasaun prokuradér nian konsidera arguidu porvadu pratika krime danu
agravadu tuir deklasraun arguidu no ofendida nia iha perante prokuradér tanba ne'e
prokurador husu ba tribunal atu kondena arguidu ho pena prisaun tinan 2 suspende
nia ezekusaun ba periodu hanesan no husu atu selu indemnizasaun sivil ba prezuiju
ne'ebe ofendidu hetan.

Entretantu defeza iha nia alegsaun husu ba tribunal atu tetu no fé justisa tanba
arguidu no ofendidu la marka prezensa hodi prova krime ne'e.

Desizaun

Hafoin halo avaliasaun ba faktus sira hotu, tribunal la hetan prova ruma atu kondena
arguidu tanba arguidu no ofendida la marka prezensa no mesmu tribunal taka ona
notifikasaun edital maibe naifatin laiha nune’e tribunal la hetan prova ruma no
konklui hodi absolve arguidu hosi krime ne’e.

23.Krime ofensa ba integridade fizika simples ho natureza VD

Nu. Prosesu : 0241/23. DIDIL

Kompozisaun Tribunal : Singular

Juiz : Dr. José Goncales

Prokurador : Dr. Napolido da Silva

Defeza : Dr. Sergio Dias Quitas

Desizaun : Kondena ho pana prisaun fulan 4 suspende ba tinan 1

Iha 20 Marsu 2024, Tribunal Judisial Primeira Instansia Dili, prezide julgamentu
leitura sentensa ba krime ofensa ba integridade fisika simples ho natureza VD
ne’ebé envolve arguida ARC hasoru nia laen iha Munisipiu Dili.

Akuzasaun prokurador

Prokurador akuza arguida katak iha 18 Jufiu 2023, iha tuku 11;00 dadersan, iha
Nahaek, Suku Dare, arguida foti besi-sen (besi kotak) ho naruk metru rua, atu baku
ba iha ofendidu nia ulun mak ofendidu tahan netik ho nia liman mune'e besi refere
kona iha ofendidu nia liman los rezulta bubu, kanek no moras maibe ofendidu la ba
halo tratamentu.

Arguida nia hahalok ne'e prokuradér akuza kontra artigu 145 KP kona-ba ofensa ba
integridade fizika simples ho moldura penal to'o tinan 3 prisaun ka multa konjuga ho
artigu 2,3 (a) no 35 (b) hosi LKVD.

Produsaun ba prova sira



Arguida iha nia deklarsaun konfesa integralemta ba faktus iha akuzsaun no deklara
katak los duni nia lori besi kotak baku ba iha ofendidu nia liman los resulta bubu no
kanek tanba antes ne'e iha 10 Juiiu 2023 ne'e arguida ho ofendidu diskuti malu no
ofendidu tolok no baku arguida, ofendidu més lori halai sira nia ona ba iha Ermera
nune'e banhira fila mai arguida nervizu foti besi baku ofendidu.

Arguida deklara arrepende ba nia hahalo no dekira katak hafoin fulan 2 familia tur
hamutuk rezolve ona problema ne'e.

Ofendidu més konfirma akuzsaun prokuraddr nian no deklarasaun arguida nian
kona-ba diak malu ne'e.

Alegasaun final

Iha alegsaun prokuradér konsidera arguida provadu komete krime ofensa ba
integridade fizika simles ho natureza violénsia doméstika tuir akuzsaun prokurador
nian no atu halo prevensaun, prokuradér husu ba tribunal atu aplika pena prisaun
fulan 3 suspende nia ezekusaun ba tinan 1.

Defeza iha nia alegsaun husu ba tribunal atu konsidera sirkunstansai atenuante
arguida nia no aplika pena ne'ebe kmaan.

Dezisaun

Hafoin avaliasaun ba faktu sira hotu, tribunal prova katak arguida provadu foti besi
kotak ida ho naruk metru rua, atu baku ba iha ofendidu nia ulun mak ofendidu
tahan netik ho nia liman nune'e besi refere kona iha ofendidu nia liman los no rezulta
bubu, kanek no moras.

Provadu més katak antes ne’e iha 10 Junu 2023 arguida ho ofendidu diskuti malu no
ofendidu tolok arguida no lori sira nia ona feto halai tiha ba iha Ermere nune’e
arguida nervozu halo agrasaun refere hasoru ofendidu.

Bazeia ba faktu provadu ne’e no tetu sirkunstansia hotu-hotu ne’ebe haleu krime
ne’e, tribunal konklui kondena arguida ho pena prisaun fulan 4 suspende nia
ezekusaun ba tinan 1.

24.Krime ofensa ba integridade fizika simples ho natureza VD

NuU. Prosessu : 0118/23.DINFT
Kompozisaun Tribunal : Singular

Juiza : Dr. Ana Paula Fonseca
Prokuradoér : Dr. Aderito Tilman
Defeza : Dr. Nelson Borges
Desizaun : Pena multa U$S45.00

Iha 21 Marsu 2025, Tribunal Judisial Primeira Instansia Dili Prezide leitura sentesa
ba kirme ofensa ba integridade fizika simples ho natureza violénsia domeéstika,
ne’ebé envolve arguidu NP hasoru nia fen ofendida CCB iha Munisipiu Dili.

Akuzasaun Prokurador
Prokuraddr akuza katak iha 05 Juiu 2023, oras tuku 07:30 dadersan, ofendida sai
hosi nia uma atu ba serbisu fatin iha loja Chineza Xianqui iha......... ho mikrolet 01



bainhira ofendida to’o iha fatin serbisu, ofendida loke odamatan derepente arguidu
tebe dala ida kona iha ofendida nia kelen parte los, aktu ne’e rezulta moras no bubu
iha ofendida nia kelen parte los, ofendida la ba halo tratamentu iha Ospital.

Prokuraddr akuza arguidu kontra artigu 145 kona-ba ofensa ba integridade fizika
simples ho moldura penal to’o tinan 3 ka multa no konjuga ho artigu 2, 3(a), 35 (b)
no 36 LKVD.

Produsaun ba prova sira

Iha prosesu julgamentu, arguidu konfesa integralmente ba faktu hotu iha akuzasaun
no deklara katak ho nervozu mak arguidu tebe ofendida tanba iha altura ne’eba
arguidu telefone dala barak ba ofendida maibe ofendida la simu nune’e arguidu
nervozu ba tebe ofendida. Arguidu deklara katak arrepende nia hahalok no sira diak
malu ona, arguidu promete sei la repete iha futuru.

Tribunal la konsege rona deklarsaun ofendida tanba arguidu konfesa integral ba
faktu iha akuzasaun prokurador.

Alegasaun final

Prokuraddr iha nia alegsaun konsidera arguidu provadu pratika krime ofensa ba
integridade fizika simples ho natureza violénsia doméstika hasoru ofendida komete
krime hasoru ofendida tuir konfiksaun arguidu nian no atu halo prevensaun,
prokurador husu ba tribunal atu kondena arguidu ho pena multa.

Defeza iha nia alegasaun husu ba tribunal atu kondena arguidu ho pena ne’ebe
justu, tanba arguidu kolabora ho diak ho tribunal, konfesa integral ba faktu sira iha
akuzasaun, arrepende ninia hahalok no diak malu ona ho ofendida.

Desizaun

Depoisde avalia ba faktu hotu, tribunal prova katak, arguidu provadu pratika krime
ofensa ba integridade fizika simples ho natureza violénsia doméstika hanesan iha
akuzasaun prokurador hasoru ofendida.

Bazeia ba faktu provadu sira no tetu sirkunstansia hotu-hotu ne’ebe haleu krime
ne’e, tribunal konklui prosesu ne’e no kondena arguidu ho pena multa US$45.00.
pena multa ne’e arguidu sei selu durante loron 90, kada loron arguidu selu sentavus
50. Tribunal mds fixa pena alternativa durante loron 60 iha prizaun.

25. Krime ofensa ba integridade fizika simples ho natureza VD

NuU. Prosesu : 0147/23.DIBCR

Kompozisaun Tribunal : Singular

Juisa : Dra. Francisca Cabral
Prokurador : Dr. Luis Hernani Rangel da Cruz
Defeza : Dr. Jodo de Carvalho

Desizaun : Pena multa US$ 30.00

Iha 20 Marsu 2025, Tribunal Judisial Primeira Instansia Dili prezide leitura sentensa
ba krime ofensa ba integridade fizika simples natureza VD ne’ebé envolve arguidu
RFG hasoru nia feen, iha Munisipiu Dili.

Akuzasaun Prokuradér
Prokurador akuza katak iha 13 Jullu 2023, iha oras tuku 13:00 meiudia, arguidu tebe
dala ida iha ofendida nia kelen dala ida. Antes problema ne’e akontese ofendida



husu telefone atu hare face book iha arguidu nia telefone laran, tanba arguidu uja
tiha kode telefone tanba ne’e ofendida nervozu hodi tudik koa estraga tiha tomate
ne’ebe arguidu falun ona iha plastik atu ba faan. Aktu ne’e rezulta moras iha
ofendida nia kelen.

Prokurador akuza arguidu kontra artigu 145 KP kona-ba krime ofensa ba integridade
fizika simples konjuga ho artigu 2, 3 (a) no 35 (b) no 36 LKVD.

Produsaun ba prova sira

Iha julgamentu, arguidu konfesa integralmente ba faktu sira iha akuzasaun, foin
primeiravés halo agresaun hasoru ofendida no mai hatan iha tribunal, arrepende nia
hahalok, husu ona deskulpa ba ofendida, di'ak malu ona no moris hamutuk nafatin
hanesan feen ho la’en.

Tanba arguidu deklara integralmente ba faktu sira, prokurador husu ba tribunal atu
presinde ofendida nia deklarasaun no hosi parte defeza konkorda ho pedidu ne’e.

Alegasaun final

Prokuraddr konsidera arguidu provadu pratika krime ofensa ba integridade fizika
simples ho natureza VD hasoru ofendida hanesan iha akuzasaun. Mezmu arguidu
konfesa, arrepende nia hahalok no di'ak malu ona ho ofendida maibé atu halo
prevensaun atu arguidu la repete hikas ninia hahalok ne’e iha futuru, husu ba
tribunal atu kondena arguidu ho pena multa. Husu tribunal maka fiksa montante
multa.

Entretantu, defeza husu ba aseita ho pedidu hosi prokuradoér ninia atu aplika pena
mult, maibé tenke tetu ho kondisaun finanseiru arguidu nia. Tanba arguido maka
mesak sustenta ba ofendida ho nia oan sira.

Desizaun

Depoisde avalia faktu hotu ne’ebé produs durante julgamentu, tribunal konsidera
faktu hotu iha akuzasaun prokuraddor nian provadu hotu. Bazea ba deklarasaun
arguidu konfesa faktu hotu,

Bazeia ba faktu provadu sira no tetu més ho sirkunstansia hotu-hotu ne’ebé haleu
krime ne’e, tribunal konklui prosesu ne’e no kondena arguidu ho pena multa
US$30.00 ne’ebé arguidu sei selu US$1.00, durante loron 30. Tribunal mos fiksa
pena alternativa durante loron 20 prizaun, bainhira arguidu la kumpri pena multa
refere.

26.Krime tentativa violasaun seksual ho agravasaun

NU. Prosese : 0761/18.DICMR
Kompozisaun Tribunal : koletivu
Juis : Dr. José Gonsalves, Dra. Jumiayati Freitas no Dr.
José
Quintao
Prokurador : Dr. Domingos Barreto
Defeza : Dr Sebastido Amado de Almeida
Desizaun : Pena prizaun tinan 3 suspende nia ezekusaun ba

tinan 3 no selu indeminizasaun sivil US$100.00



Iha 25 Marsu 2025 Tribunal Judisial Primeira Instansia Dili prezide julgamentu ba
krime violasaun agravasaun ho forma tentada ne’ebé envolve arguidu JADC
hasoru ofendida EAH iha Munisipiu Dili.

Akuzasaun Prokuradér

Prokurador akuza katak iha 23 Dezembru 2018, iha oras tuku 12:00 kalan ofendida
mesak toba dukur hela iha kadeira sofa nian iha uma, arguidu buti ofendida nia ibun
hodi hatete “labele hakilar se lae hau sei buti mate o0”, ofendida tenta hisik-an hodi
halai ba dapur, arguidu duni tuir kaer ofendida nia fuk rasta, monu ba rai, tuir mai
hasai nia penis ne’ebé erektu hodi obriga ofendida atu susu nia penis, maibé
ofendida lakoi no arguidu kose nia penis ba iha ofendida nia oin no hasan, arguidu
tenta kolu ofendida nia roupa, ofendida nafatin kontra arguidu nia hahalok hodi tanis
no hakilar no sai ba liur husu ajuda maibé lakonsege hetan ajuda, no ofendida halai
tama ba uma laran save odamatan konsege telefone ba nia patraun, lakleur patraun
nia oan mane to’o mai hare arguidu toba hela iha varanda.

Arguidu nia hahalok forma deliberada, livre konsientimente hasai nia penis haruka
ofendida susu, buti metin ofendida nia ibun no tente hasai ofendida nia roupa maibé
lakonsege tanba ofendida defende nia-an, hahalok arguidu nian ne’e ofende
sentimentu ofendida ne’ebé sei mendr laiha kofiesimentu kona-ba aktu sekxual.
Prokurador akuza arguidu kontra artigu 23 konjuga ,172 alinia d, no 173 alinea d, KP
kona-ba krime violasaun agravasaun ho forma tentada.

Produsaun ba prova sira

Iha prosesu julgamentu, arguidu konfesa parsial, arguidu deklara katak nia dere
odamatan ofendida mak loke, no laduni tuir ba dapur hodi rasta nia fuuk, maibé
ofendida rasik mak hakarak ba dapur, la ameasa ofendida no arguidu konfesa nia
hasai duni nia penis haruka ofendida susu maibé ofendida lakoi arguidu kose de’it
iha ofendida nia oin, no rasta tun ofendida nia kalsa maibé nafatin lakoi no dehan
hau lakoi ida no tanis. Arguidu deklara tan katak altura ne’eba nia ho kondisaun lanu
nia mai toba iha varanda uma oin no nia inan ho kolega sira mak mai foti lori ba nia
uma.

Alende ne’e, ofendida konfirma faktu hotu iha kauzasaun no laos nia mak loke
odamatan arguidu tama ba uma laran, ofendida mak kontaktu nia patraun no nia
patraun telefone fali nia oan mane. Ofendida deklara tan katak momentu ne’eba nia
seidauk hatene namora no nia sente tauk, trauma no tanis.

Testemuna JFDS uma na’in deklara katak ofendida kontaktu nia iha oras tuku 12:00
kalan, dehan ema tama uma atu estraga hau no sasin husu ba ofendida maun sira
iha ne’ebé ofendida dehan maun ba halimar game, maka sasin kontaktu fali nia oan
mane haruka ba uma hare ofendida.

Testemuna VHDS deklara katak nia ba halimar game iha nia kolega nia uma, mak
nia aman telefone dehan ba hare alin iha uma lai tanba dehan ema tama uma, sasin
mai uma hare arguidu mak toba iha varanda.

Alegasaun final

Prokurador haktuir katak arguidu konfesa faktu integralmente, hasai duni nia penis
kose ba ofendida nia oin maibé ofendida rezeita, ofendida halo defeza ba nia an
tanis no hakilar ofendida idade sei kiik seidauk iha kofiesementu ba aktu seksual



nian nune’e husu ba tribunal koletivu atu fé kastigu ba prizaun tinan 3 fulan 6 ba
arguidu.

Entretantu defeza haktuir katak arguidu konfesa faktu no deklara katak arguidu dere
odamatan maibe ofendida mak loke no arguidu hasai duni nia penis kose ba
ofendida nia oin, maibé ofendida rezeita nune’e arguidu ba toba fali iha varanda.
Arguidu més iha altura ne’e ho kondisaun lanu mak nia halo hahalok refere hasoru
ofenidda ho razaun ne’e, defeza husu ba tribunal atu aplika pena suspensaun.

Desizaun

Hafoin halo avalia faktu hotu, tribunal konsidera faktu hotu provadu no bazeia ba
faktu provadu hirak ne’e no tetu més ho sirkunstansia hotu ne’ebé haleu krime ne’e
tribunal konklui prosesu ne’e no kondena arguidu ho pena prizaun tinan 3 suspende
nia ezekusaun ba tinan 3 no tenke selu indeminizasaun sivil ba ofendida hamutuk
US$100.

27.Krime abuzu seksual ba ema ne’ebe labele reziste

Nu. Prosessu : 0015/21.LIMBR

Kompozisaun Tribunal : Koletivu

Juiz : Dr. José Maria de Araujo Dra. Ersilia de Jesus
Dra. Ana Paula Fonseca

Prokurador : Dr. Domingos Barreto

Defeza : Dr. Manuel Amaral

Desizaun : Pena prizaun tinan 5

Iha 27 Marsu 2025, Tribunal Judisial Primeira Instansia Dili Prezide leitura akordaun
ba kirme violasaun seksual, ne’ebé envolve arguidu CMMM hasoru ofendida CB iha
Munisipiu Likisa.

Akuzasaun Prokuradér

Prokurador akuza katak iha 15 Marsu 2021, oras tuku 14:00 lokraik arguidu haruka
ofendida ba iha to’os laran, bainhira to’o iha to’os laran, arguidu haruka ofendida
hasai hotu roupa, arguidu més komesa hasai ninian roupa hotu, arguidu haruka
ofendida toba iha rai leten, ho nune’e arguidu tuba iha ofendida nia isin, arguidu
komesa taufui nia kaben ba nia penis, ka’er halo hamrik, hafoin hatama ba ofendida
nia vajina laran no halo relasaun seksual to’o arguidu nia esperma sai, maibe
arguidu fakar iha liur, hotu tiha arguidu f6 osan U$S 1.00 ba ofendida.

Iha 17-19 Marsu 2021, oras tuku ofendida halua ona, arguidu kontinua nafatin halo
relasaun seksual ho ofendida to’o arguidu nia esperma sai, depois akontesimentu
ikus liu, iha loron 21 Marsu 2021, arguidu halo relasaun seksual tan ho ofendida to’o
esperma sai no fakar iha ofendida nia vajina laran.

Iha 23 Marsu 2021, oras tuku 08:00 dader, ofendida f6 hatene ba nia inan madrasta
AT dehan katak, arguidu CMMM f6 osan ba hau hodi halo relasaun seksual, tanba
ne’e ofendida nia inan madrista la simu la’o ba arguidu nia uma hodi hakilar arguidu
CMMM, hafoin ida ne’e ofendida ho nia inan madrasta fila ba uma mak fé hatene fali
ba ofendida nia aman JdS hodi ba aprezenta keixa iha Polisia. Arguidu nia konduta



ne’e, halo ofendida sente moras iha nia orgaun sensitivu, nakles ki'ik iha ponteiru 3
no 6.

Alende ida ne’e, ofendida mds sofre moras ho naran “intellektual disabilitytanba
mentalidade ladun diak desde sei ki'ik.

Arguidu halo hahalok ne’e ho livre, deliberada no konxiente, halo relasaun sekual ho
ofendida ne’ebé sofre moras intelektual disability nudar meiu atu hodi pratika aktu
seksual hasoru ofendida hanesan ema inkapaz, vulneravel iha ambitu defisiensia
psikika, tanba aproveita ofendida nia inkapasidade, tuir saida mak nia hakarak.
Prokurador akuza arguidu kontra artigu 179 KP kona-ba krime abuzu seksual ba
ema ne’ebé labele reziste ho moldura penal tinan 4 to’o tinan 12 prizaun.

Produsaun ba prova sira

Iha julgamentu arguidu konfesa parsial katak iha 15 Marsu 2021 ne’e, arguidu halo
duni relasaun seksual ho ofendida, arguidu mak haruka ofendida hasai nia roupa
hotu, hafoin ida ne’e arguidu mos kolu nia roupa no sira halo relasaun seksual.
Arguidu méds deklara katak nia fakar nia esperma iha liur, arguidu konfirma katak nia
hatene ofendida sofre moras inkapaz altura sei eskola pre-sekundaria, arguidu
deklara katak antes halo relasaun seksual ho ofendida iha to’os laran ne’e, ofendida
ba halimar bebeik iha arguidu nia uma, no iha momentu ida ofendida mak husu osan
ba arguidu, ho nune’e arguidu f6 osan U$S 0,50 ba ofendida.

Entertantu kona-ba akontesimentu iha 17-19-23 Marsu 2021, ne’e arguidu nega
hotu, arguidu deklara katak akuzasaun ne’e la los, arguidu jura katak buat ne’ebé nia
halo nia halo duni no buat ne’ebé nia la halo nia la halo.

Entretantu ofendida iha nia deklarasaun konfirma hotu faktu iha kauzasaun no
deklara katak ofendida sempre ba halimar bebeik iha arguidu nia uma, iha
akontesimentu ne’e ofendida ba halimar iha arguidu nia uma mak arguidu bolu
ofendida ba halo relasaun seksual iha to’os laran.

Ofendida haktuir katak arguidu mak lori ofendida ba to’os laran no hasai ofendida nia
kalsa maibe faru la hasai, hafoin kolu ofendida nia kalsa, arguidu haruka ofendida
toba ba rai mak arguidu halo relasaun seksual ho ofendida. Ofendida més konfirma
katak iha akontesementu ne’e arguidu fakar nia esperma iha liur. Ofendida deklara
katak hafoin halo relasaun seksual nia sente moras iha nia oin lulik.

Ofendida mods konfirma faktu sira akontese iha 17, 19 no 21 Marsu 2021 ne’e
arguidu halo relasaun seksual dala barak ho ofendida no arguidu fakar nia esperma
iha ofendida nia vagina laran. Hafoin akontesementu sira ne’e ofendida ba hateten
nia inan (madrasta) nune’e sira ba aprezenta keixa iha Polisia. Ofendida mods
konfirma katak antes ne’e arguidu mak f6 osan dolar US$1.00 ba ofendida.

Alegasaun final

Prokuraddr iha nia alegasaun haktuir katak arguidu konfesa parsial ba faktus iha
akuzasaun, inprinsipiu arguidu rekofiese katak nia halo duni relasaun seksual
hasoru ofendida, mesmu nia nega faktus balun, maibe ofendida mai konfirma faktu
hotu iha akuzasaun, tanba ne’e prokurador laiha duvida no konsidera arguidu
provadu pratika krime abuzu seksual ba ema ne’ebe labele reziste hasoru ofendida.
Arguidu aproveita ofendida nia vulnerabilidade hodi satisfas nia interese seksual,



tanba nia hatene ofendida sofre moras maibe arguidu hakarak halo relasaun seksual
tanba ne’e prokurador laiha duvida no husu ba tribunal atu kondena arguidu ho pena
efetivu tinan hat iha prizaun.

Defeza iha nia alegasaun konkorda ho alegsaun prokurador nian atu aplika pena
efetiva tinan hat prisaun ba arguidu tanba arguidu provadu pratika krime abuzu
seksual ba ema ne’ebe labele reziste hasoru ofendida.

Desizaun

Hafoin halo avaliasaun ba faktu sira hotu, tribunal prova katak arguidu provadu
pratika krime abuzu seksual ba ema ne’ebe labele reziste hasoru ofendida, faktu
ne’e produs bazeia ba konfiksaun parsial hosi arguidu no konfirmasaun hosi
ofendida, prova més katak ofendida sofre moras iha nia oin lulik,

Prova mos katak arguidu hatene ofendida sofre moras saude mental maibe arguidu
hakarak halo relasaun seksual ho nia. Entretanto faktu sira ne’ebe akontese iha
17,19 no 21 Marsu 2021 ne’e tribunal duvida tanba mesmu ofendida konfirma maibe
arguidu nega no laihatan prova seluk atu reforsa tanba ne’e tribunal la fo
kredebilidade.

Bazeia ba faktu provadu sira ne’e no tetu sirkunstansia hotu-hotu ne’ebe haleu krime
ne’e, tribunal konklui prosesu ne’e no kondena arguidu ho pena prisaun tinan 5

28. Krime devasa

NU. Prosesu : 0213/24/PDDIL
Kompozisaun Tribunal : Singular

Juiza : Dra. Zulmira A. Barros
Prokuradoér : Dr. Renato Bere Nahack
Defeza : Dr. José Guterres
Desizaun : Absolve

Iha 28 Maiu 2025 Tribunal Judisial Primeira Instansia Dili preside julgamentu leitura
sentesa ba krime devasa ne’ebe envolve arguidu DdASM hasoru nia eis feen iha
Munisipiu Dili.

Akuzasaun Prokurador

lha 28 Maiu 2024, maizumenus iha 15:00 lokraik, ofendida tama face book hare
arguidu publika sai fotografia ofendida nian ne’ebe ho kondisaun molik iha media
sosial face book halo ema asesu hotu.

Hare tiha face book refere, ofendida telefone kedas ba iha arguidu nia feen bo’ot
nara GTS hodi konfirma kona-ba ID face book “Ani Nauriba” ne’e no arguidu nia feen
ne’e hatan katak arguidu mak uja ID refere.

Konsekuensia husi arguidu publika fotografia refere, halo ofendida sente moe ba
familia no ema barak bainhira lao iha publiku.

Prokurador akuza arguidu kontra artigu.183 kona-ba krime devasa ho moldura penal
to’o tian ida ka multa.

Produsaun ba prova sira



Antes produsaun ba prova, tribunal bazeia ba art 262 KPP, halo tentativa ba
konsiliasaun maibe la konsege tamba ofendida lakohi deziste nia kazu no hakarak
kontinua ba julgamentu.

Iha julgamentu, arguidu uja nia direitu nonok, entretantu ofendida konfirma
hotu faktu iha akuzasaun hodi deklara katak iha 19 Maiu 2024 iha tuku tolu (3)
lorokraik ofendida loke nia face book no hare iha grupu lotaria de Timor,
ofendida hetan nia foto molik iha grupo refere no publika husi ID face book ida
naran Ani Nauriba ho nune’e ofendida buka tuir no haruka mensajen ba iha arguidu
nia feen bo’ot ho inisial GTS ho hodi husu tuir katak semak uja ID ida naran Ani
Nauriba no arguidu nia feen hatan katak nia laen mak uza ID refere.

Ofendida mos deklara katak foto refere uniku arguidu mesak mak rai hela iha nia
telemovel. Ofendida mos deklara katak antes ne’e nia hakarak deziste nia kazu ne’e
hasoru arguidu tanba ofendida konsidera arguidu nu’udar ofendida nia oan sira nia
aman maibe tamba hafoi ofendida kontaktu arguidu atu entrega hela sira nian oan
nia dokumentu ( sertidaun batismu) atu bele rezistu nia oan ba eskola maibe
arguidu lakoi nune’e ofendida deside kontinua prosesu ne’e ba oin, ofendida més
deklara katak durante sira fahe malu arguidu nunka tau matan ba nia oan sira.

Testamuifia GTS deside lakoi f6 nia deklarasaun tamba nia nu’udar arguidu nia feen
bo’ot.

Alegasaun final

Prokurador iha nia alegasaun haktuir katak mezmu arguidu uja nia direitu nonook
maibe Prokurador fiar katak faktu sira iha akuzasaun provadu hotu tuir konfirmasaun
husi ofendida no atu halo prevensaun ba iha futuru, Prokuradér husu ba tribunal atu
kondena arguidu ho pena prizaun fulan 3 suspende nia ejekusaun ba tinan 1.

Defesa iha nia legasaun konsidera faktu hotu provadu tuir konfirmasaun ofendida
nian tamba ne’e defeza konkorda ho alegasaun prokuradér nian hodi aplika
suspensaun ba pena prizaun ba arguidu alende ne’e defeza mdés husu aplika
indeminizasaun sivil ba arguidu.

Desizaun

Hafoin avaliasaun ba prova sira tribunal laiha prova naton atu kondena arguidu
tanba iha julgamentu arguidu uza nia direitu nonok, testemuna més la f onia
deklarsaun tanba iha relasaun familia besik liu ho arguidu (arguidu nia fen) no
ofendida mds la junta vidio no fotografia molik ofendida nian ne’ebe arguidu publika
iha nia pajiza facebook ho nune’e halo tribunal duvida no konklui absolve arguidu
hosi krime ne’e.

Atu hetan informasaun klaru iutan favor kontaktu:
Ana Paula Marcal

Diretora Ezekutiva JSMP

Telefone: 3323883/77040735

Diresaun e-mail: ana@jsmp.il

info@jsmp.l

Website: http://jsmp.il

